
تعارف
اردو  میں ایک مشہور محاورہ ہے، " بال کی کھال اُتارنا۔" یہ  ایسے شخص کے لیے استعمال ہوتا ہے جو تفصیلات میں اتنا کھو جاتا ہے کہ اصل مقصد یا بڑی تصویر کو دیکھ نہیں پاتا۔       بہت سی ثقافتوں میں اس طرح کے محاورے موجود ہیں، اس لیے یہ بات سمجھنا مشکل نہیں کہ اس کا مطلب کیا ہے۔ انسان عام طور پر  چھوٹی چھوٹی باتوں میں اس قدر الجھ سکتا ہے کہ یہ بھول جاتا ہے کہ یہ سب بڑے بڑے  حصے کس طرح ایک دوسرے سے جُڑتے ہیں۔ اسی لیے جب حالات پیچیدہ اور الجھاؤ والے ہوں، تو ہم ایک دوسرے کو یاد دلاتے ہیں کہ دو قدم  پیچھے ہٹ کر بڑی تصویر کو دیکھیں۔
یہی نصیحت ہمیں عہد نامہِ قدیم کے مطالعے میں یاد رکھنی چاہیے۔ عہد نامہِ قدیم کی تفصیلات اتنی پیچیدہ ہیں کہ انسان اس کے بے شمار ناموں، مقامات، واقعات، الہٰی تعلیمات اور اخلاقی ہدایات میں کھو سکتا ہے۔ اور یوں ہم اُس بنیادی وحدت کو بھول جاتے ہیں جو پورے عہد نامہِ قدیم کو ایک ساتھ باندھتی ہے۔ اس مسئلے پر قابو پانے کے لیے ہمیں دو قدم  پیچھے ہٹ کر اُس بڑی تصویر کو دیکھنا ہوگا جو عہد نامہِ قدیم کے تمام حصوں کو ایک دوسرے سے جوڑتی ہے۔
یہ ہماری سیریز “بادشاہی، عہد اور   عہد نامہِ قدیم” کا دوسرا سبق ہے۔ ہم نے اس سبق کا عنوان رکھا ہے: “خدا کی بادشاہی”۔ خدا کی بادشاہی قدیم اسرائیل کے ایمان کی بنیاد تھی۔ اس لیے بادشاہی کو صحیح طور پر سمجھنا ہمیں عہد نامہِ قدیم پر ایک جامع اور وحدت بخش نکتہ ِ نظر فراہم کرتا ہے۔
جو بھی بائبل سے واقف ہے وہ جانتا ہے کہ عہد نامہِ قدیم کے صحیفے ایک دوسرے سے بہت مختلف ہیں۔ یہ کتابیں مختلف موضوعات پر لکھی گئیں، مختلف انداز میں تحریر ہوئیں، اور مختلف زمانوں اور حالات میں خدا کے لوگوں کی ضروریات کو پورا کرنے کے لیے لکھی گئیں۔ لیکن ان سب مصنفین نے کچھ بنیادی نظریات کو مشترک طور پر اپنایا۔ عہد نامہِ قدیم کے تمام مصنفین اس بات پر ایمان رکھتے تھے کہ خدا نے اپنی قوم کے ساتھ مختلف ادوار میں بڑے بڑے عہد قائم کیے۔ وہ یہ بھی مانتے تھے کہ یہ سب عہد ایک ہی بڑے مقصد کے لیے تھے — خدا کی بادشاہی کو قائم کرنا اور اُسے زمین کی انتہاؤں تک پھیلانا۔
اس سبق میں ہم اسرائیل کے اُس بنیادی اور وحدت بخش عزم کے چار پہلوؤں پر غور کریں گے جس کا مقصد  خدا کی بادشاہی کو آگے بڑھاناتھا:
1. سب سے پہلے ہم دیکھیں گے کہ کلام  کس طرح خدا کی بادشاہی یا حکومت کو وسیع اور محدود دونوں معنوں میں بیان کرتا ہے۔
2. پھر ہم ابتدائی تاریخ میں، یعنی روئے زمین کی ابتدائی  حصورت  میں، خدا کی بادشاہی کو دیکھیں گے۔
3. اس کے بعد ہم اسرائیل کی قومی تاریخ میں خدا کی بادشاہی  کے ارتقاء کا مطالعہ کریں گے۔
4. اور آخر میں ہم دیکھیں گے کہ عہد نامہِ قدیم میں خدا کی بادشاہی کا تصور کس طرح نئے عہد نامہ کے زمانے میں اپنی تکمیل کو پہنچتا ہے۔
آئیے سب سے پہلے دیکھتے ہیں کہ عہد نامہِ قدیم کس طرح خدا کی حکمرانی کو وسیع اور محدود دونوں معنوں میں بیان کرتا ہے۔


وسیع اور محدود
زیادہ تر مسیحی خدا کی بادشاہی کے بارے میں سن چکے ہیں کیونکہ نئے عہد نامہ میں اس کا بار بار ذکر آیاہے۔ صرف متی، مرقس اور لوقا کی انجیلوں میں خدا کی بادشاہی کے ساٹھ سے زیادہ حوالہ جات موجود ہیں۔ اس سبق میں ہم دیکھیں گے کہ نئے عہد نامہ میں خدا کی بادشاہی پر  دئے گئے زور  کی جڑیں دراصل عہد نامہِ قدیم میں  ہیں۔ بادشاہتیں اور سلطنتیں، بادشاہ اور شہنشاہ قدیم اسرائیلیوں کے تجربے کا اتنا بڑا حصہ تھے کہ بائبلی مصنفین کو خدا کی بادشاہی کی کوئی مختصر اور واضح وضاحت دینے کی ضرورت  ہی محسوس نہ ہوئی۔ لیکن  ہمارے لیے یہ ایک بڑا مسئلہ بنتا ہے۔ کیونکہ ہم عہد نامہِ قدیم کی قدیم دنیا سے  بہت فاصلے پر ہیں۔ اس لیے ہمیں ابتدا میں خدا کی بادشاہی کے اُس بنیادی تصورکا خلاصہ  سمجھنا  ہوگا جو عہد نامہِ قدیم کے ہر صفحے میں چُھپا پیغام ہے۔
عہد نامہِ قدیم خدا کی بادشاہی کے کئی پہلوؤں کے  بارے میں     بات کرتا ہے، لیکن ہم دو پہلوؤں پر غور کریں گے۔ پہلا یہ کہ وسیع معنوں میں خدا کی حکمرانی مکمل اور غیر متغیر ہے۔ اور دوسرا یہ کہ محدود معنوں میں خدا کی حکمرانی نامکمل ہے اور تاریخ کے دوران ارتقاء  کرتی  رہی ہے۔ آئیے پہلے خدا کی مکمل اور غیر متغیر بادشاہی پر غور کریں۔
غیر متغیر
زبور      93 : 1-2 میں ہمیں خدا، خالق کی یہ تعریف ملتی ہے:
" خُداوند سلطنت کرتا ہے۔ وہ شَوکت سےمُلبّس ہے۔خُداوند قُدرت سے مُلبّس ہے۔ وہ اُس سےکمربستہ ہے۔اِس لِئے جہان قائِم ہے اور اُسے جُنبش نہیں۔تیرا تخت قدِیم سے قائِم ہے۔تُو ازل سے ہے۔ ( زبور      93 : 1-2 )
جیسا کہ ہم یہاں دیکھتے ہیں، اس حقیقت کہ خدا نے سب کچھ پیدا کیا اور قائم رکھا، زبور نویس کو یہ اعلان کرنے پر مجبور کرتی ہے   کہ "خداوند سلطنت کرتا ہے۔" وہ ساری تخلیق  اعلیٰ ترین  بادشاہ ہے۔ عہد نامہِ قدیم بار بار اس بنیادی ایمان کو تسلیم کرتا ہے۔ خدا نے سب چیزیں پیدا کیں اور قائم رکھیں، اور وہ سب پر حاکم ہے۔ وسیع معنوں میں اُس کی بادشاہی عالمگیر اور غیر متغیر ہے، یعنی کبھی بدلتی نہیں۔
یہ ایمان کہ خدا تخلیق کرنے والے  اور قائم رکھنے والے کے طور پر غیر متزلزل اور عالمگیر بادشاہ ہے، قدیم اسرائیلیوں کے ایمان اور اُن کےآس پاس کی اقوام کے مذاہب کے درمیان سب سے نمایاں فرقوں میں سے ایک اہم فرق تھا۔دیگر مذاہب عام طور پر یہ سکھاتے تھے کہ مختلف دیوتا بادشاہی کے لیے ایک دوسرے سے مقابلہ کرتے ہیں اور اُن کی طاقت حالات کے ساتھ بڑھتی اور گھٹتی ہے۔ بعض صورتوں میں یہ سمجھا جاتا تھا کہ دیوتا موسموں کے سالانہ چکروں کے ساتھ طاقت میں بڑھتے اور گھٹتے ہیں۔ دوسری صورتوں میں یہ مانا جاتا تھا کہ دیوتا آسمانی اختیار میں بڑھتے اور گھٹتے ہیں جیسے اُن کی پسندیدہ قومیں جنگ میں فتح یا شکست حاصل کرتی ہیں۔
لیکن ایسے خیالات بائبلی ایمان کا حصہ نہیں تھے۔ یہوواہ، اسرائیل کا خدا، واحد خالق اور قائم رکھنے والا ہے، جو  پوری تخلیق پر غیر متزلزل حکمران ہے — حتیٰ کہ طاقتور روحانی مخلوقات یا نام نہاد "دیوتاؤں" پر بھی۔ فطرت کے ہر بدلتے معاملے میں، جنگ کی ہر شکست اور فتح میں، خدا کی بادشاہی عالمگیر اور غیر متغیر ہے۔ اور ان  معنوں میں، پوری تخلیق ہمیشہ اُس کی بادشاہی رہی ہے اور ہمیشہ رہے گی۔
خدا ہر چیز کا بادشاہ ہے۔ پیدائش 1 میں آپ دیکھتے ہیں کہ تخلیق  کی گئی ہر چیز اُس کی اطاعت کرتی ہے۔ زبور 24  میں لکھا ہے  "  زمِین اور اُس کی معمُوری خُداوند ہی کی ہے۔۔" " یہ جلال کا بادشاہ کَون ہے؟؟ [یہ] خداوند ہے!" آپ دیکھتے ہیں، وہ ہر چیز کا بادشاہ ہے۔ وہ سب کا مالک ہے اور یہ حقیقت کبھی نہیں بدلتی۔ اگر آپ بائبل کو پیدائش سے مکاشفہ تک دیکھیں، تو آپ دیکھتے ہیں کہ خدا تخلیق، انسانیت اور ہر چیز کے ہر ایک  پہلو پر حاکم ہے۔
— ڈاکٹر جوناتھن ڈی۔ ورتھنگٹن
خدا   حاکم  اعلیٰ ہے، اور یہ ایک ایسا موقف ہے جسے آرمینیائی اور کیلونیت دونوں مانتے ہیں۔ یہ موقف کلام  میں بالکل واضح ہے؛ خدا مکمل طور پر حاکم ہے اور ہم ہمیشہ اُس کی مرضی پر چلتے ہیں، اور ہمارا انتخاب اُس کی مرضی کورد یا ختم  نہیں کرتا۔ ہمارا  ہر انتخاب  اور ہر کام اُس کی حاکمانہ رضا  کے مطابق ہونا چاہیے۔
— ڈاکٹر گرانٹ آر۔ اوسبورن
 جتنا عہد نامہِ قدیم کے مصنفین وسیع معنوں میں مانتے تھے کہ خدا کی حکمرانی مکمل اور غیر متغیر ہے، وہ ایک دوسرے، محدود معنوں میں بھی بات کرتے تھے کہ خدا کی بادشاہی یا حکمرانی ابھی  نامکمل ہے اور تاریخ میں ارتقاء کرتی ہے۔

ارتقاء  پذیر
جب کلام خدا کی بادشاہی کوارتقاء پذیر کے طور پر بیان کرتا ہے، تو   اس  کا مطلب یہ ہوتا  ہے کہ خدا وقت کے گزرنے کے ساتھ اپنی غیر متزلزل حکمرانی کو کس طرح ظاہر کرتا ہے۔ آج کے زیادہ تر مسیحی کبھی ایسی بادشاہت میں نہیں رہے جہاں انسانی بادشاہ اپنی قوم پر مکمل اور بے لگام اختیار رکھتے ہوں۔ اس لیے ہم اکثر یہ نہیں دیکھ پاتے کہ بائبل میں یہ موضوع کتنا نمایاں اور اہم  ہے۔ خدا کی بادشاہی کو تاریخ میں ظاہر کرنے کے لیے، عہد نامہِ قدیم کے مصنفین اکثر دیوتاؤں اور انسانی بادشاہوں کی عام تصویروں کا استعمال کرتے تھے جنہیں ہم آج پہچان نہیں پاتے۔ مثال کے طور پر، وہ خدا کو شاہی معمار اور تعمیر کنندہ، اپنے لوگوں کا شاہی باپ، قانون دینے والا اور عہد بنانے والا کہتے تھے۔ وہ خدا کو شاہی جنگجو، شوہر اور چرواہے کے طور پر بھی بیان کرتے تھے۔
جدید دور کے  لوگ اکثر بادشاہوں اور بادشاہتوں کو    ناپسندیدہ سیاسی نظام سمجھتے ہیں۔ لیکن بائبلی موضوع کہ خدا کی تاریخی بادشاہی زمین پر آتی ہے، نہایت شاندار اور جلالی تصویر ہے۔ یہ خدا کے اُس حیرت انگیز جلال کو ظاہر کرتی ہے جو پوری تخلیق پر بے مثال حاکم ہے اور زمین پر اُس کی بادشاہی ہمارے لیے ایک شاندار مثالی نمونہ ہے۔
عہد نامہِ قدیم اور نئے عہد نامہ میں، خدا نے اپنے آسمانی تخت سے شاہی فرمان جاری کیے۔ اُس نے اپنی بادشاہی کے لوگوں سے محبت کی جیسے ایک باپ اپنے بچوں سے کرتا ہے۔ اُس نے اپنے فرشتوں اور انسانی لشکروں کو   کاروائیوں کا حکم دیا۔ جب اُس نے قوموں کو قائم کیا اور شکست دی تو  اُس نے بادشاہ کی طرح اختیار استعمال کیا ، حتیٰ کہ اپنی پسندیدہ قوم بنی اسرائیل کے معاملے میں بھی۔ خدا کی حکمرانی کے ان تاریخی مظاہر کا عظیم مقصد یہ تھا کہ ہر مخلوق ہر جگہ یہ تسلیم کرے کہ خدا بادشاہ ہے۔ آخرکار، پوری تخلیق ایک ایسی جگہ ہوگی جہاں ہر قوم اور قبیلے کے خدا کے لوگ محبت، خوشی، نیکی، انصاف، شفا اور امن میں رہیں گے۔ اور خدا زمین کو اپنے ظاہری جلال سے بھر دے گا اور  اس کی   ذات اور   کاموں  کی  لامحدود حمد و ثنا ہو گی۔
اس بائبلی موضوع کو متعارف کرانے کا ایک سادہ طریقہ یہ ہے کہ "خداوند کی دعا" کے ابتدائی الفاظ کی طرف رجوع  کیا جائے۔ متی   6 : 9 - 10 میں جب  یسوع نے اپنے شاگردوں کو دعا سکھائی تو  اُس نے خدا کی ارتقاء پذیر بادشاہی کے بارے میں عہد نامہِ قدیم کے نظریات   کا خُلاصہ یوں کیا:
" اَے ہمارے باپ تُو جو آسمان پر ہےتیرا نام پاک مانا جائے۔تیری بادشاہی آئے۔تیری مرضی جَیسی آسمان پر پُوری ہوتی ہےزمِین پر بھی ہو۔" ( متی 6 : 9  - 10)
 جب یسوع نے ہمیں دعا سکھائی: "تیری بادشاہی آئے"، تو اُس نے وہی خواہش ظاہر کی جسے عہد نامہِ قدیم کا ہر مصنف دیکھنے کی آرزو رکھتا تھا۔ مسیحیوں کے لیے بادشاہی کے آنے کی بات کرنا عام ہے، لیکن اکثر ہم یہ نہیں سمجھتے پاتے  کہ ا  س  ایمان  کی جڑیں عہد نامہِ قدیم میں   ہیں۔ اس لیے ہمیں ایک لمحہ رُک کر  غور کرنا چاہیے کہ جب یسوع نے ہمیں خدا کی بادشاہی کے آنے کے لیے دعا کرنا سکھایا تو   اُس مطلب کیا تھا ۔
جب یسوع نے اپنے شاگردوں کو دعا سکھائی، تو اُس نے زبور کی پوری کتاب سے   ایک نہایت بنیادی اور وفادار ی پر مبنی دعا کا خاکہ پیش کیا۔ دعا کا آغاز اس طرح ہوتا ہے: "اے ہمارے باپ جو آسمان پر ہے، تیرا نام پاک مانا جائے۔ تیری بادشاہی آئے، تیری مرضی پوری ہو۔" غور کریں کہ یسوع کے لیے بھی خدا کی باپ ہونے کی صفت براہِ راست اُس کی بادشاہی سے جڑی ہوئی ہے۔ خدا صرف باپ نہیں بلکہ 'شاہی  باپ' ہے۔ جب ایک وفادار بیٹا  اپنے باپ کے سامنے آتا ہے، تو وہ  چاہتا  ہے کہ اُس کے باپ  کی بادشاہی وسیع ہو۔ وہ  چاہتا  ہے کہ اُس کی حکمرانی انسانی زندگی کے ہر پہلو پر ظاہر ہو۔
— ڈاکٹر اسکاٹ ریڈ
قدیم عبرانی شاعری کے رواج کے مطابق، یسوع نے وضاحت کی کہ جب اُس نے ہمیں خدا کی بادشاہی کے آنے کے لیے دعا کرنا سکھایا تو  اُس کا مطلب کیا تھا ۔ سب سے پہلے، یسوع نے خدا کو " باپ "  کہا " جوآسمان پر "  ۔ یہ خدا کو شاہی باپ، بادشاہ اور آسمان پر تخت نشین کے طور پر ظاہر کرتا ہے۔ اُس نے ہمیں دعا سکھائی کہ خدا کے نام کو پاک رکھا جائے — "تیرا نام پاک مانا جائے تیری بادشاہی آئے "۔
 اس  بات کو مزید  واضح کرتے ہوئے اُس نے بتایا کہ خدا کا نام اُس وقت پاک مانا جائے گا جب اُس کی بادشاہی آئے گی۔ اور پھر، خدا کی بادشاہی کے آنے کا مطلب سمجھانے کے لیے یسوع نے کہا کہ خدا کی بادشاہی یا حکمرانی پوری طرح اُس وقت آئے گی جب اُس کی مرضی پوری ہوگی۔ لیکن غور کریں کہ یسوع نے کہا کہ خدا کی مرضی کہاں پوری ہونی چاہیے: "زمین پر جیسے آسمان پر پوری ہوتی ہے"۔ آج بہت سے مسیحی یہ مانتے ہیں   کہ خدا کے لوگ ہمیشہ کے لیے آسمان میں خدا کے ساتھ رہیں۔ لیکن یسوع نے یہ تعلیم نہیں دی۔ اُس نے سکھایا کہ   اصل مقصد یہ ہے کہ خدا کی مرضی زمین پر پوری ہو، جیسے وہ آسمان کے تخت والے مقام میں پہلے ہی پوری ہوتی ہے۔
ہماری یقینی اُمید یہ ہے کہ ایک دن آنے والا ہے جب خدا سب چیزوں کو نیا کرے گا… ہم یہ خاص طور پر اُن خوبصورت الفاظ میں دیکھتے ہیں جو یسوع نے ہمیں دعا میں سکھائے: "اے ہمارے باپ جو آسمان پر ہے، تیرا نام مقدس مانا جائے۔ تیری بادشاہی آئے، اور تیری مرضی زمین پر پوری ہو جیسے آسمان پر ہوتی ہے۔" یہ بنیادی اور مرکزی مسیحی تصور  یہ ہے کہ ہم اس وقت ایک ایسے زمانے میں جی رہے ہیں  جس میں  ہم انتظار کر رہے ہیں کہ آسمانی حقیقتیں زمینی حقیقتیں بن جائیں۔ جیسے آسمان میں خدا کی تعظیم ہوتی ہے، سب کچھ درست ہوتا ہے، راستبازی، جلال، سچائی اور محبت حکمرانی کرتی ہے؛ ہماری اُمید یہ ہے کہ وہی حقیقتیں زمین پر بھی ظاہر ہوں۔ اور یہی کلام یہی وعدہ     نئی تخلیق کی صورت میں کرتا ہے،  جب ہم اپنے  ابدی گھر میں پہنچ جائیں گے۔
— ڈاکٹر جوناتھن ٹی۔ پیننگٹن
یہ بات  بہتر طور پر  سمجھنے کے لیے کہ یسوع نے زمین کے آسمان کی مانند ہونے کی کس طرح اُمید رکھی، دانی ایل  7 : 9 - 10 پر غور کریں۔ یہاں ہمیں خدا کے آسمانی تخت کے کمرے کی ایک عمومی تصویر ملتی ہے جو عہد نامہ ِ قدیم میں دکھائی جاتی ہے:
"میرے دیکھتے ہُوئے تخت لگائے گئے اور قدِیمُ الایّام بَیٹھ گیا۔ اُس کا لِباس برف سا سفید تھا اور اُس کے سر کے بال خالِص اُون کی مانِند تھے۔ اُس کا تخت آگ کے شُعلہ کی مانِند تھا اور اُس کے پہئے جلتی آگ کی مانِند تھے۔  اُس کے حضُور سے ایک آتِشی دریا جاری تھا۔ ہزاروں ہزار اُس کی خِدمت میں حاضِر تھے اور لاکھوں لاکھ اُس کے حضُور کھڑے تھے۔ عدالت ہو رہی تھی اور کِتابیں کُھلی تھِیں۔" ( دانی ایل 7 : 9 – 10 )
آسمان کی یہ تصویر  کوئی غیر مانوس تصویر نہیں ہے۔ خدا کے آسمانی تخت کے  کمرے کی ایسی ہی تفصیلات عہد نامہِ قدیم اور نئے عہد نامہ دونوں میں ملتی ہیں۔ لیکن دانی ایل کے اس منظر کے کم از کم دو پہلو ہیں  جن پر غور کرنے اور سمجھنے کی ضرورت ہے۔
ایک طرف، خدا اپنی جلالی اور شاندار حضوری کو آسمان کے تخت کے  کمرے میں مخلوق کے سامنے ظاہر کرتا ہے۔ جیسا کہ کلام سکھاتا ہے، خدا ہر جگہ موجود ہے — وہ کائنات کی وسیع کہکشاؤں میں، ہماری چھوٹی سی زمین پر، سرسبز جنگلات اور خشک بیابانوں میں، ہر چھوٹے گاؤں اور بڑے شہر میں موجود ہے۔ لیکن اپنی حضوری کو  وہ زیادہ تر پوشیدہ رکھتاہے۔ پھر بھی، جیسا کہ دانی ایل کا  بیان کردہ منظر اور دیگر صحیفے بتاتے ہیں، خدا کی حضوری آسمان کے تخت کمرے میں ہر مخلوق کے لیے ظاہر ہوتی  ہے۔ خدا اپنے تخت پر بیٹھا ہے، سفید لباس پہنے ہوئے، اُس کے بال اون کی مانند سفید ہیں۔ اُس کا تخت آگ سے دہک رہا ہے، اور اُس کے تخت سے آگ کا دریا نکل رہا ہے۔
آسمان کی یہ تصویر وہ پہلو ہے جسے یسوع کی دعا نے زمین اور آسمان کے فرق کے طور پر تسلیم کیا۔ ہاں، ہم خدا کے جلال کو تخلیق کے عجائبات میں دیکھتے ہیں۔ اور بائبلی تاریخ میں کبھی کبھی خدا کا جلال زمین پر بھی ظاہر ہوا۔ لیکن یہ جھلکیاں خدا کے آسمانی تخت کمرے کے بے پناہ جلال کے مقابلے میں کچھ بھی نہیں۔ اس لیے جب یسوع نے ہمیں دعا میں کہا کہ خدا کی بادشاہی زمین پر آئے جیسے آسمان پر ہے، تو اُس نے ہمیں یہ دعا کرنے کے لیے کہا کہ خدا کا ظاہر جلال زمین کو بھر دے جیسے وہ آسمان کو بھر رہا ہے۔ یہی وہ بات ہے جسے رسول یوحنا نے مکاشفہ 21 : 23 میں بیان کیا جب اُس نے  اُس نئے  یروشلم کے جلال کو بیان کیا جو مسیح کی واپسی پر زمین پر اُترےگا:
"اور اُس شہر میں سُورج یا چاند کی رَوشنی کی کُچھ حاجت نہیں کیونکہ خُدا کے جلال نے اُسے رَوشن کر رکھّا ہے اور برّہ اُس کا چراغ ہے۔ " ( مکاشفہ 21 : 23)  
جب یسوع نے ہمیں دعا سکھائی کہ خدا کی بادشاہی زمین پر آئے جیسے آسمان پر ہے، تو اُس کا مطلب یہ تھا کہ ہم یہ خواہش کریں اور دعا کریں کہ خدا زمین کو اپنے جلالی اور شاہی نور سے بھر دے۔
دوسری طرف، دانی ایل کے منظر میں خدا کی جلالی  موجودگی اُن مخلوقات کی سرگرمیوں سے بھی جڑی ہوئی ہے جو وہاں موجود ہیں۔ جیسا کہ ہم دانی ایل 10:7 میں پڑھتے ہیں:
"ہزاروں ہزار اُس کی خِدمت میں حاضِر تھے اور لاکھوں لاکھ اُس کے حضُور کھڑے تھے۔۔     " ( دانی ایل 7 : 10 )
بے شمار مخلوقات آسمان میں خدا کے تخت کے سامنے اُس کی خدمت کرتی ہیں، اُس کی عبادت کرتی ہیں اور عاجزی سے اُس کے حکم بجا لاتی ہیں۔
فرشتے دراصل آسمان میں آسمان کے کاہنوں کی طرح خدمت کرتے ہیں؛ وہ دن رات خدا کی عبادت اور خدمت کرتے ہیں۔ وہ خدا کے پیغام رساں اور معاون  بھی ہیں جو زمین پر ہماری خدمت کرتے ہیں۔ لیکن اختیار مکمل طور پر خدا کا ، اور صرف خدا کا ہے ۔
— ڈاکٹر گرانٹ آر۔ اوسبورن
خدا ہر اُس  چیز پر حاکم ہے جو ہو رہی ہے۔ وہ کم از کم اُسے ہونے دیتا ہے، لیکن وہ اُن میں سے بہت سی باتوں کی تائید یا منظوری نہیں دیتا۔ لیکن ایک دن ہم ایسی بادشاہی کا تجربہ کریں گے جہاں لوگ خدا کی   مرضی کی فرمانبرداری  کریں گے۔ وہ خوشی سے ایسا کریں گے کیونکہ شریعت اُن کے دلوں پر لکھی ہوگی۔
— ڈاکٹر رابرٹ بی۔ چِشولم، جونیئر
اسی لیے فلپیوں   2 : 10 - 11 میں پولس رسول اُس دن  کا منتظر ہوا:
اِسی واسطے خُدا نے بھی اُسے بُہت سر بُلند کِیااور اُسے وہ نام بخشا جو سب ناموں سے اعلیٰ ہے۔تاکہ یِسُوعؔ کے نام پر ہر ایک گُھٹنا جُھکے۔خَواہ آسمانِیوں کا ہو خَواہ زمِینِیوں کا۔
خَواہ اُن کا جو زمِین کے نِیچے ہیں۔ (  فلپیوں   2 : 10 – 11 )
خُداوند کی دعا کے ابتدائی الفاظ میں، یسوع نے عہد نامہِ قدیم کے اُس  اہم  موضوع کو سمیٹ دیا جو خدا کی بادشاہی کو ایک  ارتقاء  پذیر، تاریخی اور زمینی حقیقت کے طور پر پیش کرتا ہے۔ جیسے کہ خدا کے تمام وفادار نبیوں نے    ساری تاریخ  میں یہ خواہش کی، خدا کا بیٹا بھی اُس دن کی آرزو رکھتا تھا جب خدا کی عالمگیر اور غیر متغیر بادشاہی زمین پر پوری طرح ظاہر ہوگی۔ اُس دن خدا کا جلال زمین کو بھر دے گا اور ہر مخلوق زمین پر اُسی طرح اُس کے احکام کی کامل اطاعت کرے گی جیسے آسمان میں کرتی ہے۔ یہ تاریخ کا وہ منظر ہے جو عہد نامہِ قدیم اور نئے عہد نامہ کی ہر تعلیم کی بنیاد ہے۔
اب جب کہ ہم نے یہ فرق واضح  طور پر سمجھ لیا ہے کہ کلام  کس طرح خدا کی بادشاہی کو وسیع اور محدود دونوں معنوں میں بیان کرتا ہے، ہم اُس مقام پر ہیں کہ دیکھ سکیں کہ بائبل زمین پر خدا کی بادشاہی کے تاریخی  ارتقاء کو کس طرح پیش کرتی ہے۔ ہم اُس دور سے آغاز کریں گے جسے اکثر "قدیم تاریخ" کہا جاتا ہے اِس  دور میں وہ  واقعات  شامل  ہیں جو پیدائش  1 : 1 سے 11 : 9  میں بیان کیے گئے ہیں۔
قدیم تاریخ

جب جدید  دور کے ایونجیلیکل    مسیحی پیدائش کی قدیم تاریخ پڑھتے ہیں، تو  اکثر زمین کی عمر، انسانی زندگی کے آغاز اور دیگر سائنسی مسائل پر غور میں مصروف ہو جاتے ہیں۔ یہ موضوعات اہم تو  ہیں، لیکن یہ آسانی سے ہماری توجہ کو اس بات سے ہٹا دیتے ہیں کہ ان ابواب نے قدیم اسرائیلیوں کو پہلی بار زمین پر خدا کی بادشاہی کے ابتدائی مراحل کیسے متعارف کروائے۔ جیسا کہ ہم ابھی دیکھیں گے، قدیم تاریخ نے اس پر زور دیا کہ اس وقت خدا بادشاہ کی حیثیت سے کیسےکام کرتا تھا — اُس نے کس طرح اپنے شاہی   اختیار کو کس طرح استعمال کیا  تاکہ نظر آنے والی دنیا کو پیدا کرے، ترتیب دے اور آباد کرے، تاکہ یہ وہ جگہ بن جائے جہاں سے وہ آسمان سے اپنی حاکمیت زمین پر پھیلائے۔
قدیم تاریخ  اُس دور کا احاطہ کرتی ہے ہے جو ہمیں پیدائش باب 1 سے باب 11 تک نظر آتا ہے؛ یہ ابرہام سے پہلے کی تاریخ ہے۔ اس میں دنیا کے آغاز کا ذکر ہے، جیسا کہ پیدائش باب 1 میں ملتا ہے۔ اس میں انسان کی تخلیق بھی شامل ہے — انسان اس دنیا میں کیسے وجود میں آیا۔ اس میں سبت کا بیان، شادی کے ادارے کا قیام، اور ابرہام سے پہلے خدا کے اپنے لوگوں کے ساتھ معاملات شامل ہیں — مثلاً خدا نے طوفان کے واقعے میں  نوح  کے ساتھ کیا کِیا   ۔
— ڈاکٹر ڈینیئل سِمانگو

ہم دیکھیں گے کہ قدیم تاریخ زمین کی تاریخ میں خدا کی ارتقاء پذیر بادشاہی یا حکمرانی کو کس طرح متعارف کراتی ہے۔ اس کے لیے ہم تین پہلوؤں پر بات کریں گے:
1. اس حصے میں زمین کو خدا کی بادشاہی  کے مقام  کے طور پر کیسے بیان کیا گیا ہے۔
2. خدا کی بادشاہی کے مقاصد کے لیے کن لوگوں کی شناخت کی گئی ہے۔
3. اس دور میں خدا کی بادشاہی کی ابتدائی پیش رفت کو کیسے دکھایا گیا ہے۔
آئیے پہلے زمین کو خدا کی بادشاہی کے مقام کے طور پر دیکھتے ہیں۔
مقام
پیدائش کے ابتدائی ابواب ظاہر کرتے ہیں کہ زمین کو بہت سے طریقوں سے خدا کی شاہی حکمرانی کا مقام بنایا گیا تھا، لیکن ہم صرف دو پہلوؤں پر توجہ دیں گے۔
1. ہم دیکھیں گے کہ تخلیق کی ابتدائی تیاریوں نے زمین کے لیے خدا کے شاہی مقاصد کو کیسے ظاہر  کیا۔
2. ہم یہ بھی دیکھیں گے کہ خدا نے کس طرح زمین پر اپنی بادشاہی کی مسلسل توسیع کے لیے بنیاد رکھی۔
آئیے خدا کی عظیم الشان شاہی تخلیقی ڈیزائن میں اُس کی ابتدائی تیاریوں کا جائزہ لیتے ہیں۔
ابتدائی تیاری
قدیم تاریخ میں زمین پر خدا کی بادشاہی کی ابتدائی تیاریوں کو سمجھنے کے لیے ہمیں کچھ دیر کے لیے اپنے جدید دور کے سائنسی سوالات کو ایک طرف رکھنا ہوگا۔ ہمیں پہلے یہ دیکھنا ہوگا کہ قدیم اسرائیلیوں نے پیدائش باب 1، آیت 1 سے باب 2، آیت 3 تک کے بیان کو کیسے سمجھا۔ یہ جاننا مفید ہے کہ قدیم دنیا میں الٰہی اور انسانی بادشاہوں کو اکثر عظیم معمار اور تعمیر کنندہ کے طور پر تعظیم دی جاتی تھی۔ اسی تناظر میں متعدد مفسرین نے یہ دکھایا ہے کہ تخلیق کا بیان خدا کو حقیقی، الٰہی شاہی معمار اور تعمیر کنندہ کے طور پر پیش کرتا ہے، جس نے تخلیق کو اپنے عظیم شاہی محل کے طور پر ڈیزائن کیا۔ جب بھی تخلیق کے بیان میں خدا کے یہ الفاظ آتے ہیں، "ہو جائے"،  یا "ہو"،  تو یہ ظاہر ہوتا ہے  کہ خدا  اپنے آسمانی تخت سے شاہی فرمان جاری کرتے ہوئے   تخلیق کی پیدائش کی  ہدایت دے رہا ہے۔ اسی طرح، قدیم ادب میں متوازی بیانات یہ اشارہ کرتے ہیں کہ سبت کے دن خدا کا آرام کرنا دراصل اُس کے تخت پر آرام فرمانا تھا تاکہ وہ تخلیق پر اپنی شاہی اتھارٹی اور قوت کے کامیاب اظہار پر تعظیم  وصول کرے۔ ان اور دیگر طریقوں سے پیدائش کی کتاب کے آغاز نے قدیم اسرائیل کو سکھایا کہ اُن کا خدا   الٰہی معمار اور تعمیر کنندہ  ہے،  اور اُس  نے پہلی بار آسمان سے اپنی شاہی قوت کو دکھائی دینے  والی دنیا میں کیسے پھیلایا۔
تخلیق کی کہانی ان مانوس الفاظ سے شروع ہوتی ہے:
“ابتدا میں خدا نے آسمان اور زمین کو پیدا کیا۔ " ( پیدائش1:1 )
یہ ابتدائی الفاظ اس حقیقت کو واضح  کرتے ہیں کہ خدا نے   کائنات کو دو  سطحوں پر پیدا کیا — اوپر آسمان اور نیچے نظر آنے والی زمین۔   پیدائش 1 : 2 سے 2 : 3 میں خدا نے زمین کو اس طرح ترتیب دینا شروع کیا کہ اُس کی جلالی حکمرانی آسمان سے زمین تک پھیل سکے۔ ہم پیدائش کے اس حصے کو تین حصوں میں تقسیم کر سکتے ہیں، ابتدا کرتے ہیں دنیا کی ابتدائی ویرانی  سے۔ دیکھئے کہ  پیدائش 1 :2  زمین  کے بارے میں کیا کہتی  ہے:
"اور زمِین وِیران اور سُنسان تھی اور گہراؤ کے اُوپر اندھیرا تھا اور خُدا کی رُوح پانی کی سطح پر جُنبِش کرتی تھی۔  " ( پیدائش 1 : 2)
جیسا کہ ہم یہاں دیکھتے ہیں، ابتدا میں زمین — یعنی آسمان کے نیچے کی تخلیق — " وِیران اور سُنسان " تھی، اندھیرے اور گہرے پانیوں سے ڈھکی ہوئی۔
اس مرحلے پر زمین اور  خدا کے جلالی آسمانی تخت کمرے کے میں  نمایاں تضاد  تھا  ۔ جیسا کہ ہم نے دیکھا، کلام  میں آسمان خدا کے چمکتے جلال سے بھرا ہوا ہے، لیکن اُس وقت زمین ایسی نہ تھی۔ عبرانی اصطلاحات جو یہاں  " ویران اور سنسان " کے طور پر ترجمہ ہوئی ہیں، عہد نامہِ قدیم میں دوسری جگہوں پر جنگلی اور بیابانی مقامات کے لیے استعمال ہوتی ہیں — ایسے مقامات جو انسانوں کے  رہنے کے قابل نہیں ہیں۔ اور "اندھیرا" اور "گہراؤ" کے الفاظ  پورے کلام  میں نہایت منفی مفہوم رکھتے ہیں۔
 لیکن  پیدائش1  :2  ہمیں زمین کی تاریخ کے آغاز کے بارے میں ایک اور بنیادی حقیقت بتاتی ہے: " خُدا کی رُوح پانی کی سطح پر جُنبِش کرتی تھی " ۔  روشنی اور زندگی کا خدا زمین کو اُس کی ابتدائی ویرانی کی حالت میں چھوڑنے پر راضی نہ تھا۔ اُس کی روح نے اس تاریک اور سنسان  دنیا پر حرکت شروع کی۔
تخلیق کے بیان کا دوسرا بڑا حصہ  پیدائش  1 : 3 - 31 میں ہے، جہاں خدا نے چھ دنوں میں دنیا کو ایک شاہی محل کی عمارت کی طرح ترتیب دیا۔ یہ چھ دن ایک واضح ترتیب اور نمونہ دکھاتے ہیں جو خدا کی بے مثال معمارانہ حکمت اور اختیار  کو نمایاں کرتے ہیں۔
پہلے تین دنوں میں خدا نے دنیا کی " ویرانی اور سنسانی "  کو درست کیا — اُس نے روشنی  دی، حدود مقرر کیں، اور ساخت عطا کی۔ اگلے تین دنوں میں اُس نے دنیا کے " خالی پن" کو بھر دیا — اُس نے  سورج، چاند، ستاروں، ،  پودوں ، جانوروں اور انسان کو اُن جگہوں پر بسایا جو پہلے سے ترتیب دی جا چکی تھیں۔ خدا کے یہ دونوں   کام حیرت انگیز طور پر ایک دوسرے کے متوازی ہیں، جس سے اُس کی شاہی حکمت اور مقصد  یت واضح ہوتی ہے۔
 (
پہلا ، دوسرا، تیسرا دن
خُدا نے زمین تخلیق کی
یسوع نےسکھایا کہ ہم یہ دُعا کریں کہ زمین پر خُدا 
کی بادشاہی آئے۔
چوتھا، پانچواں، چھٹا دن
خُدا نے زمین کو معمور کیا

تخلیق کے چھے دن

پہلے دن خدا نے دن بنایا اور اندھیرے کو رات تک محدود کر دیا۔ اور اسی کے مطابق، چوتھے دن اُس نے سورج، چاند اور ستارے آسمان میں رکھے تاکہ اس ترتیب کو قائم رکھیں۔ دوسرے دن خدا نے فضا کو بنایا،  اور نیچے کے پانیوں کو اوپر کے پانیوں سے الگ کیا۔ پھر پانچویں دن اُس نے پانیوں کے درمیان کی فضا کو پرندوں سے بھر دیا، اور نیچے کے پانیوں کو سمندری مخلوقات سے آباد کیا۔ تیسرے دن خدا نے نیچے کے پانیوں کو روک کر سرسبز اور زرخیز زمین بنائی۔ اور چھٹے دن اُس نے خشک زمین پر زمینی جانور اور انسان کو رکھا۔ جب خدا نے نے دنیا کو ترتیب دیا اور اُسے آباد کیا تو اُس  اپنی بے مثال شاہی حکمت اور اختیار  کو ظاہر کیا  ۔
تخلیق کی کہانی کا تیسرا اور آخری حصہ سبت کے دن کو بیان کرتا ہے، جیسا کہ    پیدائش  2 : 1-3میں درج ہے۔ پچھلی آیات کی طرح یہ بیان بھی خدا کو تخلیق  کے  شاہی معمار اور تعمیر کنندہ کے طور پر نمایاں کرتا ہے۔
ہم پڑھتے ہیں:
" خُدا نے ساتویں دِن کو برکت دی اور اُسے مُقدّس ٹھہرایا کیونکہ اُس میں خُدا ساری کائِنات سے جِسے اُس نے پَیدا کِیا اور بنایا فارِغ ہُؤا۔ " ( پیدائش 2 : 3)
یہاں ہمیں یہ نظر آتا ہے کہ خدا آسمان میں اپنے تخت پر بیٹھ گیا، اپنی کامیابیوں  پر خوش ہوا، اور اُس نے جو کچھ کیا اُس کے لیے  اُس کی تعظیم کی گئی۔ اُس کا یہ کام اتنا عظیم تھا کہ بعد میں دس احکام میں خدا نے بنی  اسرائیل کو حکم دیا کہ وہ ہر سبت کے دن اُس  کے کام  کو یاد کریں۔
یوں   پیدائش   1 :1 سے 2 : 3 میں ہم دیکھتے ہیں  کہ چھ دنوں تک خدا نے اپنے آسمانی تخت سے شاہی فرمان جاری کیے جنہوں نے دنیا کو اندھیرے اور ویرانی سے نکال کر ایک شاندار شاہی یادگار  میں تبدیل کر دیا۔ اور آخر میں، خدا نے تخلیق کے شاہی معمار اور تعمیر کنندہ کے طور پرتعظیم  حاصل کی۔
ہم نے دیکھا کہ خدا نے پیدائش کے آغاز میں اپنی بادشاہی کے مقاصد کے لیے زمین کو  ابتدائی   طور پر تیار کیا ۔ اب ہمیں اُس شاہی ڈیزائن کی ایک خاص خصوصیت کی طرف متوجہ ہونا چاہیے جسے اکثر نظر انداز کر دیا جاتا ہے۔ خدا نے یہ بھی ظاہر کیا کہ اُس نے اپنی شاہی حکمرانی کو زمین کے کناروں تک پھیلانے کا منصوبہ بنایا تھا۔
مسلسل توسیع 
 پیدائش  1 : 3 -30  می آیات ہمیں چھ بار بتاتی ہیں کہ جب خدا نے اپنی تخلیق کو دیکھا، تو اُس نے کہا کہ یہ  سب "اچھا" ہے۔ اور   پیدائش 1 : 31میں، چھٹے دن، اُس نے اپنے کام کو دیکھا اور کہا کہ جو کچھ اُس نے بنایا وہ "بہت اچھا" ہے۔ عبرانی لفظ טוֹב (tov) جسے یہاں "اچھا" ترجمہ کیا گیا ہے، کا مطلب ہے "خوشگوار"، "پسندیدہ"، اور   "خوبصورت"۔ جب بائبل کہتی ہے کہ تخلیق اچھی تھی، تو اس کا مطلب ہے کہ خدا نے اپنے کام کو پسند کیا۔ لیکن جیسا کہ ہم دیکھنے والے ہیں، جو کچھ خدا نے کیا وہ زمین پر ہونے والی ایک بہت بڑی حقیقت کا صرف آغاز  ہی  تھا۔
اکثر نیک نیت مسیحی بھی    غلطی  سے یہ سمجھنے لگتے ہیں   کہ جب خدا نے کہا اُس کی تخلیق "بہت اچھی" ہے، تو اُس کا مطلب یہ تھا کہ اب کچھ باقی نہیں رہا یا کچھ بہتر کرنے کی ضرورت نہیں۔ لیکن ایسا بالکل نہیں تھا۔ اس کے بعد ،  پیدائش 2 : 18  میں خدا نے کہا: "آدم کا اکیلا رہنا اچھا نہیں۔" اندھیرا، ویرانی  اور گہراؤ جو کبھی دنیا کو گھیرے ہوئے تھے، صرف محدود کیے گئے تھے؛ وہ ختم نہیں ہوئے تھے۔ خدا نے ابتدا میں انسان کو اپنے مقدس، شاہی باغ میں رکھا۔ لیکن خدا نے آدم کو  پیدائش   1 : 28 میں یہ بھی کہا  کہ  پَھلو اور بڑھو اور زمِین کو معمُور و محکُوم کرو ۔ پہلے ہفتے کے آخر میں، تخلیق "بہت اچھی" تھی لیکن صرف اس معنوں میں کہ سب کچھ تیار تھا ، تاکہ خدا کےعظیم تر   شاہی مقاصد کو پورا کرے۔
جیسا کہ ہم پڑھتے ہیں:
" اور خُداوند خُدا نے مشرِق کی طرف عدن میں ایک باغ لگایا اور اِنسان کو جِسے اُس نے بنایا تھا وہاں رکھّا۔  اور خُداوند خُدا نے ہر درخت کو جو دیکھنے میں خُوش نُما اور کھانے کے لِئے اچھّا تھا زمِین سے اُگایا اور باغ کے بیِچ میں حیات کا درخت اور نیک و بَد کی پہچان کا درخت بھی لگایا۔" ( پیدائش 2 : 8 -9 )
 اب اسے یوں سوچیں: پیدائش کے ابتدائی ابواب میں خدا نے دنیا کو اُس طرح بنایا جیسے فنکار اپنی کینوس پر پورے منظر کی تصویر بنانے سے پہلے پنسل کے خاکے بناتے ہیں۔ خدا نے بنیادی ترتیب قائم کی جو دنیا کو اُس دن کے لیے تیار کرتی تھی جب وہ اپنی منصوبہ بندی کے مطابق مکمل ہوگی۔ لیکن اُس نے فوراً پوری دنیا کو مکمل رنگوں سے نہیں سجایا۔
بلکہ، اپنی ناقابلِ فہم حکمت میں، خدا نے زمین کے صرف ایک حصے کو شاندار رنگوں سے سجایا۔ اُس نے اُسے زمین کا مرکز بنایا۔ یہ علاقہ عدن کہلایا۔ عدن کے اندر ایک باغ تھا — ایک نہایت خوبصورت جگہ، ایک مقدس جنت جو آسمان کے بادشاہ کی خاص حضوری کے لیے موزوں تھی۔ یہ مقام  اتنا مقدس اور باقی تخلیق سے الگ تھا کہ خدا وہاں چلتا تھا اور اپنا ظاہری جلال بھی  دکھاتا تھا۔ لیکن خدا کا مقصد یہ نہ تھا کہ زمین ہمیشہ اسی حالت میں رہے جیسے بنی تھی بلکہ، پوری زمین کو مقدس باغِ عدن کی مانند بننا تھا تاکہ ایک دن اُس کا ظاہری جلال پوری تخلیق کو بھر دے۔ زمین کی حالت پہلے ہفتے کے آخر میں اُس سب  تصورات کے لیے صرف نکتہ ِ آغاز تھی، جو عہد نامہِ قدیم خدا کی ترقی پذیر، تاریخی بادشاہی کے بارے میں سکھاتا ہے۔
"پس ہماری تخلیق  کے لئےحکم یہ ہے کہ ہم نگران  بنیں، خدا کی مخلوق کے طور پر اُس کے ساتھ تعلق میں رہیں، اُس باغ کی عبادت گاہ کی سرحدوں کو وسیع کریں اور عبادت، عقیدت، اطاعت کے ساتھ ایسا کریں۔ ہم اُس کی تخلیق کے تمام وسائل کو دریافت کریں، اور یہ سب آخرکار نئے آسمان اور نئی زمین میں بھی پورا ہوگا۔"
— ڈاکٹر اسٹیفن جے۔ ویلَم
اب تک ہم نے دیکھا کہ قدیم دور کا آغاز اس طرح ہوا کہ خدا نے دنیا کو اپنی ارتقاء پذیر، تاریخی بادشاہی کا مقام بنانے کے لیے تیار کیا۔ اب ہمیں بائبلی ریکارڈ کے دوسرے اہم پہلو کی طرف جانا چاہیے: اُس کردار کی طرف جو خدا نے اس مرحلے میں انسانوں کے لیے مقرر کیا۔
لوگ
کیا آپ نے کبھی غور کیا ہے کہ کلام  انسانوں کا کتنی بار ذکر کرتا ہے؟  یہ تقریباً ناممکن ہے کہ بائبل کا کوئی صفحہ ایسا ہو جس میں کسی نہ کسی طرح انسانوں کا ذکر نہ ہو۔ ابتدا میں یہ عجیب لگ سکتا ہے کیونکہ ہم عام طور پر بائبل کو خدا کی ذات اور اُس کے کاموں کا انکشاف سمجھتے ہیں۔ اور یہ یقیناً درست  بھی ہے۔ لیکن بائبلی تاریخ  کی داستان  اس بات پر بھی زور دیتی ہے کہ انسان خدا کی تخلیق کے منصوبے میں ایک خاص اور نہایت اہم کردار ادا کرتے ہیں۔ یقیناً، انسان خدا کی بھلائی کے بغیر کچھ اچھا نہیں کر سکتے۔ اور اسی وجہ سے، آخری معنوں میں، ساری عزت اور جلال صرف خدا کو ہی ملتا ہے۔ پھر بھی، کلام واضح کرتا ہے کہ خدا نے اپنی بادشاہی کے مقاصد کو بنیادی طور پر انسانی نسل کے ذریعے پورا کرنے کا فیصلہ کیا۔ یہی وجہ ہے کہ پاک کلام  انسانوں کے بارے میں اتنا کچھ کہتا ہے۔  اس سے  وضاحت ہو جاتی ہے کہ نیا عہد نامہ یسوع کی انسانیت پر کیوں زور دیتا ہے — وہ واحد کامل اور راستباز انسان جو اُن مقاصد کو پورا کرتا ہے جن کے لیے انسانوں کو  ابتدا میں پیدا  کیا گیا تھا۔
یہ خاص کردار پیدائش  2 : 18  میں واضح ہوتا ہے، جہاں خدا نے آدم کے بارے میں باغِ عدن میں کہا:
" اور خُداوند خُدا نے کہا کہ آدمؔ کا اکیلا رہنا اچھّا نہیں۔ مَیں اُس کے لِئے ایک مددگار اُس کی مانِند بناؤں گا۔ " ( پیدائش 2 : 18 )


 (
خُدا نے آدم اور حوا کو تخلیق کیا۔
)پیدائش باب 1 میں خدا نے   پہلے ہی  کہہ دیاتھا کہ اُس کی تخلیق "بہت اچھی" ہے۔ لیکن اُسے  اپنے شاہی باغ میں ایک چیز  "اچھی نہیں" لگی— آدم کے پاس بیوی نہ تھی۔ لیکن یہ اچھا کیوں نہیں تھا؟ اس لیے کہ خدا نے انسانیت کو ایک ایسے مقصد کے لیے پیدا کیا تھا جو اتنا عظیم تھا کہ ایک آدمی اکیلا اُسے پورا نہیں کر سکتا تھا۔ زمین پر خدا کی بادشاہی کی ترقی میں انسانیت کے کردار کو پورا کرنے کے لیے بہت سے لوگوں کی ضرورت تھی۔
انسانوں کے اس نہایت اہم کردار کو دو طریقوں سے بیان کیا گیا ہے۔ خدا نے آدم اور حوا کو اس لیے بنایا کہ وہ اُس کے کاہن  کے طور پر خدمت کریں اور اُس کے نائب حکمران یا شاہی نمائندے   کے طور پر کام کریں۔ یہ دونوں کردار کلام  میں ایک دوسرے سے جُڑے ہوئے ہیں، لیکن ہم اُنہیں الگ الگ دیکھیں گے۔ سب سے پہلے ہم خدا کے کاہنوں کے طور پر انسانوں کی خدمت کو دیکھیں گے۔

کاہن  
ایک طرف، آدم — اور بعد میں اُس کے ساتھ حوا بھی — کو خدا کے کاہن کے طور پر خدمت کرنے کا کام دیا گیا۔ اُنہیں خدا کی  تعظیم  کرنے کے لیے عبادت  کی ذمہ داری دی گی۔ جیسا کہ ہم نے پہلے دیکھا، دانی ایل کے منظر میں بے شمار مخلوقات خداوند کے آسمانی دربار میں اُس کی خدمت کرتی ہیں۔ اور یہی کام آدم اور حوا کو زمین پر کرنے کے لیے بلایا گیا تھا۔ ہم انسانیت کے اس کاہنی کردار کو پیدائش 15:2 میں دیکھ سکتے ہیں، جہاں یہ الفاظ درج ہیں:
[bookmark: _Hlk214967240]"اور خُداوند خُدا نے آدمؔ کو لے کر باغِ عدن میں رکھّا کہ اُس کی باغبانی اور نِگہبانی کرے۔ "( پیدائش 2 : 15 )
ابتدا میں ہمیں یہ  لگ سکتا ہے کہ یہ حوالہ صرف یہ بتاتا ہے کہ خدا نے آدم کو باغبان بنایا۔ لیکن اُس کا کام اس سے کہیں زیادہ تھا، کیونکہ باغِ عدن خدا کے لیے ایک مقدس اور شاہی باغ تھا۔   " اُس کی باغبانی اور نِگہبانی کرے ،   " ، یہ  ایک غیر معمولی عبارت ہے اور موسیٰ اور قدیم اسرائیل کے لیے اس کا خاص مطلب تھا۔  تورات  کے کئی مقامات پر یہی الفاظ کاہنوں اور لاویوں کے کام کو بیان کرنے کے لیے استعمال کیے گئے ہیں۔ یہ وہ کام تھا جب وہ خدا کے جلال کے سامنے خیمہِ اجتماع میں خدمت کرتے تھے۔ مثال کے طور پر، گنتی 8:3 میں ہم پڑھتے ہیں:
" اور وہ خَیمۂِ اِجتماع کے سب سامان کی اور بنی اِسرائیل کی ساری امانت کی حِفاظت کریں تاکہ مسکن کی خِدمت بجا لائیں۔ ( گنتی 3 : 8 )
آدم اور حوا  کا باغ میں کردار   لاویوں کے اُس کردار کی عکاسی کرتاہے جو وہ بعد میں خدا کی کاہنی خدمت میں ادا کرتے تھے۔ آدم اور حوا کو خدا کے مقدس اور شاہی باغ میں رکھا گیا — وہ جگہ جہاں زمین پر الٰہی بادشاہ کا جلال ظاہر ہوتا تھا۔ وہاں وہ خدا کی خدمت کرتے تھے، بالکل اسی طرح جیسے بعد میں کاہن اور لاوی خیمہِ اجتماع میں خدمت کرتے تھے، جہاں خدا کا جلال اسرائیل کے سامنے ظاہر ہوتا تھا۔ آدم اور حوا کو ذمہ داری دی گئی تھی کہ وہ اپنے تمام کام کو مقدس کاہنی خدمت کے طور پر انجام دیں — ایسے اعمال جو عظیم الٰہی بادشاہ کو عبادت میں تعظیم  دینے کے لیے ترتیب دیے گئے تھے۔
 (
لاویوں کی طرح آدم اور حوا نے بھی خُدا کے
مقدس مسکن میں کاہنوں کی حیثیت سے خُدا کی خدمت کی۔
)








دوسری طرف، زمین پر رہنے والے پہلے انسان صرف خدا کے کاہن ہی نہ تھے۔ خدا نے اُنہیں اپنے نائب حکمرانوں، اپنے شاہی نمائندوں کے طور پر بھی خدمت کرنے کے لیے بلایا۔ حقیقت میں، آدم اور حوا خدا کے شاہی کاہن تھے۔
نائب حکمران 
  آدم اور حوا کے بارے میں پیدائش 26:1 میں   یہ الفاظ درج ہیں:
" خُدا نے کہا کہ ہم اِنسان کو اپنی صُورت پر اپنی شبِیہ کی مانِند بنائیں اور وہ سمُندر کی مچھلیوں اور آسمان کے پرِندوں اور چَوپایوں اور تمام زمِین اور سب جان داروں پر جو زمِین پر رینگتے ہیں اِختیار رکھّیں۔" ( پیدائش 26:1) 
جو بھی کلام  سے واقف ہے وہ جانتا ہے کہ یہ اور عہد نامہِ قدیم و جدید کی بہت سی دیگر آیات انسان کو خدا کی "صورت" یا "شبیہ" کہتی ہیں۔ ماضی میں زیادہ تر الٰہیات دانوں نے یہ سمجھا کہ اس کا مطلب صرف یہ ہے کہ انسان عقل مند، اخلاقی اور مذہبی مخلوق ہیں۔ یہ روایتی مسیحی نظریات یقیناً درست ہیں، لیکن پیدائش باب 1 کا اصل زور اس پر نہیں ہے۔
یہ سمجھنے کے لیے کہ خدا نے انسان کو اپنی صورت اور شبیہ کیوں کہا، ہمیں قدیم دنیا کی ایک عام روایت کو جاننا ہوگا۔ اسرائیل کے باہر، فرعون، بادشاہ اور شہنشاہ اکثر اپنے دیوتاؤں کی "صورت"، "شبیہ" اور حتیٰ کہ "بیٹے" کہلاتے تھے۔ اُنہیں زندہ شبیہیں سمجھا جاتا تھا جو زمین پر اپنے دیوتاؤں کے مفادات کی نمائندگی کرتے تھے۔ آسمان کے نمائندوں کے طور پر، بادشاہوں کا خاص کام یہ تھا کہ وہ آسمان میں اپنے دیوتاؤں کی مرضی کو جانیں اور پھر اپنی شاہی اتھارٹی استعمال کر کے اُس مرضی کو زمین پر پورا کریں۔ یہی وجہ ہے کہ یسوع نے اپنے پیروکاروں کو یہ دعا کرنے کے لیے کہا کہ خدا کی مرضی جیسے آسمان پر  پوری ہوتی ہے زمین پر بھی ہو ۔ یہ اُس کا شاہی کام تھا۔
اعمال 22:7 میں ستفنس  نے یاددلایا  کہ موسیٰ نے مصر کے درباروں کے طریقے سیکھے تھے۔ موسیٰ اچھی طرح جانتا تھا کہ مصر کے فرعون اور دیگر قوموں کے بادشاہ اکثر اپنے دیوتاؤں کی "صورت"، "شبیہ" یا "بیٹے" کہلاتے تھے تاکہ وہ عام انسانوں سے الگ دکھائی دیں۔ لیکن روح القدس کی تحریک کے تحت موسیٰ نے اس عام جھوٹے عقیدے کی مخالفت کی۔ ابتدا میں، اسرائیل کے سچے خدا نے اعلان کیا تھا کہ تمام انسان — نہ کہ صرف چند بادشاہ اور شہنشاہ — خدا کی صورت ہیں اورخدا کے حقیقی شاہی کاہن ہیں۔ قدیم اسرائیلیوں کے لیے یہ یقیناً ایک مشکل سبق تھا۔ اس کے لیے ضروری تھا کہ یہ سابق غلام اپنے بارے میں اور دنیا میں اپنے کردار کے بارے میں سوچنے کا طریقہ بدلیں۔ خدا نے ہر اسرائیلی کو، اور ہر دوسرے انسان کو بھی، اپنے شاہی اور کاہنی نمائندے کے طور پر خدمت کرنے کے لیے مقرر کیا تھا۔
آج کے زمانے میں، جدید سیکولر ثقافتیں اکثر ہمیں یہ سکھاتی ہیں کہ انسان محض تاریخی حالات  و واقعات کا نتیجہ ہیں۔ لیکن بائبلی بیان  ہم پر زور دیتا ہے کہ ہم اپنے بارے میں اور دوسروں کے بارے میں وہی نظریہ اپنائیں جو خدا نے ابتدا میں ہمارے بارے میں بتایا۔ ہم سب خدا کی شاہی اور کاہنی صورت میں پیدا کیے گئے ہیں، تاکہ یہ یقینی بنائیں کہ خدا کی مرضی جیسے آسمان پر پوری ہوتی ہے زمین پر بھی ہو ۔
پیدائش   1 : 27 -28  میں ہم دیکھتے ہیں کہ جب خُدا نے اپنے آسمانی تخت سے برکت کے الفاظ کہے   تو اس نے انسانیت کی خدمت کو مزید واضح کیا:
" اور خُدا نے اِنسان کو اپنی صُورت پر پَیدا کِیا۔ خُدا کی صُورت پر اُس کو پَیدا کِیا۔ نر و ناری اُن کو پَیدا کِیا۔  اور خُدا نے اُن کو برکت دی اور کہا کہ پَھلو اور بڑھو اور زمِین کو معمُور و محکُوم کرو اور سمُندر کی مچھلیوں اور ہوا کے پرِندوں اور کُل جانوروں پر جو زمِین پر چلتے ہیں اِختیار رکھّو۔ "( پیدائش 1 : 27 – 28 )
خدا نے ہر انسان کو ابتدا سے ہی اپنی شاہی اور کاہنی صورت  پر بنایا، اور اُس مقصد کو پورا کرنے کے لیے  مقرر کیا جسے الٰہیات دان اکثر "ثقافتی حکم"  کہتے ہیں۔
جیسا کہ ہم نے دیکھا، خدا نے تخلیق میں ایک حد تک ترتیب اور خوبصورتی قائم کی، اور اُس نے انسان کو اپنے شاندار، مقدس باغ میں رکھا تاکہ وہ شاہی کاہنوں کے طور پر اُس کی خدمت کریں۔ آسمان کے عظیم بادشاہ نے انسانیت کو اپنی بادشاہی کی توسیع کا ذریعہ مقرر کیا۔ انسانوں کو بڑھنا تھا، پھیلنا تھا، اور پوری زمین کو خدا کے باغ کی مانند بنانا تھا تاکہ وہ خدا کی مرضی زمین پر لائیں اور دنیا بھر میں اُس کی خدمت کریں۔ خدا کی بادشاہی کو دنیا بھر میں پھیلانا  ہی وہ  مقصد تھا جس کے لیے خدا نے انسان کو زمین پر رکھا۔
اب میرے خیال میں ، ہمیں یہ تسلیم کرنا ہوگا کہ جدید دور کے لوگ   اپنی زندگی کے مقصد کو ایسا  سمجھنے کے عادی نہیں ہیں۔ جب کوئی آپ سے پوچھے: "آپ کیا کرتے ہیں؟" تو آپ کتنی بار جواب دیتے ہیں: "میں پھلتا پھولتا ہوں، بڑھتا ہوں، زمین کو بھرتا ہوں، اُسے محکوم کرتا ہوں اور خدا کی طرف سے اُس پر حکومت کرتا ہوں"؟ یہ تصورات مسیح کے بہت سے پیروکاروں کے لیے اتنے اجنبی ہیں کہ ہم شاذ و نادر ہی اپنی زندگی  کے مقصد کو اس طرح بیان کرتے ہیں۔ اس لیے اگر آپ اپنی زندگی کے مقصد کے بارے میں الجھن محسوس کرتے ہیں تو حیران نہ ہوں۔ ہمیں اپنی زندگی کا مقصد وہی سمجھنا چاہیے جو خدا نے ابتدا میں انسان کے بارے میں کہا۔ ہم خدا کے شاہی کاہن بنائے گئے تھے۔ ہم اس لیے پیدا کیے گئے تھے کہ  ہمارے وسیلے سے خدا کی حکمرانی زمین کی  تمام انتہاؤں تک پھیل جائے تاکہ ایک دن پوری تخلیق خدا کے ظاہری جلال سے بھر جائے اور اُس کی لامحدود حمد و ثنا ہو۔
ہم نے دیکھا کہ قدیم تاریخ میں خدا نے زمین کو اپنی بادشاہی کا مقام بنایا، اور انسانوں کو اپنی بادشاہی کے خادم   کے طور پر مقرر کیا ۔ اب ہمیں مختصراً زمین پر خدا کی ارتقاء  پذیر بادشاہی کی پیش رفت کا جائزہ لینا چاہیے۔
پیش رفت
اگر آدم اور حوا گناہ میں نہ گرتے، تو انسانیت کا خدا کی صورت کے طور پر خدمت کا راستہ سیدھا اور آسان ہوتا۔ آدم اور حوا کے بچے ہوتے، اُن کی اولاد کے بچے ہوتے، اور یوں  یہ سلسلہ آگے بڑھتا رہتا۔   بڑی تعداد میں خدا کی شاہی اور کاہنی صورتیں زمین کو بھرتیں، اُسے محکوم کرتیں اور خدا کے حکم کے مطابق اُس پر حکومت کرتیں۔ لیکن جیسا کہ ہم اچھی طرح جانتے ہیں، معاملہ اس سمت میں نہیں گیا۔ گناہ نے جلد ہی انسانیت کے سیدھے راستے کو ایک طویل، پیچیدہ اور مصیبت بھری راہ میں بدل دیا۔ پھر بھی، قدیم تاریخ کے آغاز میں ان مشکلات کے باوجود، خدا نے انسانیت کو یقین دلایا کہ اُن کے لیے اُس کا اصل  مقصد ناکام نہیں ہوگا۔
قدیم دور میں خدا کی بادشاہی کی پیش رفت کے بارے میں بہت کچھ کہا جا سکتا ہے، لیکن ہم  تین مراحل میں  اس کا خُلاصہ   کریں گے۔
1. سب سے پہلے ہم پیش آنے والی  کائناتی بغاوت کے بارے میں بات کریں گے  ۔
2. پھر ہم دیکھیں گے کہ کس طرح انسانیت کی بدکاری بڑھتی گئی اور شدید الٰہی عدالت تک نوبت  جا پہنچی۔
3. اور آخر میں ہم دیکھیں گے کہ خدا نے ایک طویل مدتی حکمتِ عملی قائم کی جو انسانیت کو اُس کے بادشاہی مقاصد پورا کرنے کے قابل بنائے گی۔
آیئے سب سے پہلے ہم   والی  کائناتی بغاوت  پر نظر ڈالیں۔



کائناتی بغاوت  
اپنے الٰہی بادشاہ کے حکم کو وفاداری سے پورا کرنے کے بجائے، آدم اور حوا شیطان کے فریب میں آ گئے اور منع کیا ہوا پھل کھا کر بغاوت کی۔ یوں، باغِ عدن کو زمین کی انتہاؤں  تک پھیلانے کے بجائے، وہ باغ سے نکال دیے گئے تاکہ لعنت کے تحت زندگی گزاریں۔ پھر بھی، بادشاہی کے معمار  کی حیثیت  سےانسانیت کی ذمہ داریاں  ختم نہ ہوئیں۔ آدم اور حوا اور اُن کی نسلوں کو اب بھی پھلنا پھولنا تھا اور زمین پر خدا کی خدمت  کرتے ہوئے حکومت کرنی تھی۔ لیکن خدا نے انسانیت اور زمین پر  لعنت کی  تاکہ پھلنا پھولنا  اور حکومت کرنا دردناک، مشکل اور مایوس کن ہو جائے۔
پھلنے پھولنے کے بارے میں، خدا نے حوا سے یہ کہا:
"      مَیں تیرے دردِ حمل کو بُہت بڑھاؤں گا۔ تُو درد کے ساتھ بچّے جنے گی ۔"   (پیدائش 3 : 16 )
حکومت کے بارے میں، خدا نے آدم کو یوں خبردار کیا:
" زمِین تیرے سبب سے لَعنتی ہُوئی۔ مشقّت کے ساتھ تُو اپنی عُمر بھر اُس کی پَیداوار کھائے گا۔ ۔ " (پیدائش 17:3  )
افسوس کہ خدا کی شاہی اور کاہنی صورتیں ایک دشمن دنیا میں رہنے پر مجبور ہوئیں اور اُس مشن میں درد اور ناکامی کا تجربہ کیا جس پر خدا نے اُنہیں مقرر کیا تھا۔ قدیم تاریخ میں خدا کی بادشاہی کی پیش رفت کا ریکارڈ آدم اور حوا کی کائناتی بغاوت سے شروع ہوا۔ لیکن اُن کی نسلوں نے بدکاری کا راستہ اختیار کیا جو بالآخر خدا کی سخت عدالت تک جا پہنچا۔
بدکاری اور عدالت  
 (
زمین پر بدکاری اور گُناہ بڑھ گئے
)پیدائش کی کتاب کے مطابق، جب آدم اور حوا گناہ میں گرے، تو یہ حقیقت  سچ نہ رہی کہ اُن کی تمام نسلیں خدا کی وفادار رہیں گی۔ حقیقت یہ ہے کہ جب تک کہ خدا کی بخش رحمت نجات نہ ہو ،کوئی بھی خدا کی وفادار شبیہہ کے طور پر خدمت نہیں کر سکتا تھا ۔ انسانیت کا بڑا حصہ خدا کے خلاف بغاوت کرتا رہا۔ آدم اور حوا کے پہلے بیٹے، قائن، نے اپنے



 بھائی ہابل کو قتل کر دیا۔ اور پیدائش باب 4 میں قائن کی نسل  کے بارے میں ہمیں  بتاتا  جاتا ہے کہ جیسے جیسے اُس کا خاندان بڑھا، اُن کی بغاوت بھی بڑھتی گئی۔ خدا کے شاہی کاہنوں کے طور پر خدمت کرنے کے بجائے، قائن کی نسل   خدا کی حکمرانی کی مخالفت  بڑھتی گئی اور زمین کو دوسرے انسانوں کے خلاف تشدد سے بھر دیا۔ وقت گزرنے کے ساتھ، انسانیت کے تشدد نے خدا کو مجبور کیا کہ وہ زمین کو ایک عالمگیر طوفان کے ذریعے پاک کرے۔
جیسا کہ ہم  پیدائش 6 : 5 – 7  میں پڑھتے ہیں:
" خُداوند نے دیکھا کہ زمِین پر اِنسان کی بدی بُہت بڑھ گئی اور اُس کے دِل کے تصوُّر اور خیال سدا بُرے ہی ہوتے ہیں۔  تب خُداوند زمِین پر اِنسان کو پَیدا کرنے سے ملُول ہُؤا اور دِل میں غم کِیا۔  اور خُداوند نے کہا کہ مَیں اِنسان کو جِسے مَیں نے پَیدا کِیا رُویِ زمِین پر سے مِٹا ڈالُوں گا۔ اِنسان سے لے کر حَیوان اور رینگنے والے جاندار اور ہوا کے پرِندوں تک کیونکہ مَیں اُن کے بنانے سے ملُول ہُوں۔ " (پیدائش7 - 5:6  )
قدیم تاریخ میں خدا کی بادشاہی کی پیش رفت کا ریکارڈ نہ صرف انسانیت کی کائناتی بغاوت اور اُن کی بدکاری اور عدالت کو واضح کرتا ہے، بلکہ یہ بھی ظاہر کرتا ہے کہ خدا نے بالآخر اپنی بادشاہی کو دنیا بھر میں پھیلانے  کے لئے ایک طویل مدتی حکمتِ عملی قائم کی ۔  حقیقت میں، خدا نے یہ طے کیا کہ وقت کے ساتھ وہ اپنے لیے ایک قوم کونجات دلائے گا اور اُن کے ذریعے اپنی بادشاہی  کی تعمیر کرے گا۔
طویل مدتی حکمتِ عملی 
اس طویل مدتی حکمتِ عملی  کے بارے میں پہلا اشارہ پیدائش 15:3 میں دیا گیا۔ یہاں خدا نے اُس سانپ پر  لعنت کی جس نے آدم اور حوا کو گناہ میں ڈالا تھا:
" مَیں تیرے اور عَورت کے درمیان اور تیری نسل اور عَورت کی نسل کے درمِیان عداوت ڈالُوں گا۔ وہ تیرے سر کو کُچلے گا اور تُو اُس کی ایڑی پر کاٹے گا۔ ۔ "
   ( پیدائش 15:3)   
اس آیت میں خدا نے سانپ سے کہا  کہ انسانی نسل دو گروہوں میں تقسیم ہوگی: شیطان کی نسل — یعنی وہ انسان جو شیطان کی بغاوتی راہوں پر چلتے ہیں — اور حوا کی نسل، یعنی وہ انسان جو وفاداری سے خدا کی خدمت کرتے ہیں۔ یہ دونوں گروہ تاریخ بھر میں ایک دوسرے کے دشمن رہیں گے۔ خدا نے یہ بھی وعدہ کیا کہ ایک دن حوا کی نسل — نجات یافتہ انسانیت — سانپ کا سر کچلے گی، اور  اُس کو شکست دے گی جس نے اُنہیں کائناتی بغاوت میں ڈالا تھا۔ یہ وعدہ بالآخر مسیح میں پورا ہوتا ہے۔ جیسا کہ پولس نے رومیوں 20:16 میں مسیح کے پیروکاروں کو یقین دلایا:
" خُدا جو اِطمِینان کا چشمہ ہے شَیطان کو تُمہارے پاؤں سے جلد کُچلوا دے گا۔ " ( رومیوں 16 : 20 )
برائی پر فتح کی یہ اُمید خدا کی نجات یافتہ اور وفادار صورتوں کے لیے تاریخ بھر میں جاری رہتی ہے اور مسیح میں اپنی تکمیل کو پہنچتی ہے، جو خدا کی کامل صورت ہے۔
بادشاہی کے لیے   خدا کی کی طویل مدتی حکمتِ عملی کےوسیلے سے، ایک تیسرا بیٹا، سیت، پیدا ہوا تاکہ وفادار ہابل کی جگہ لے۔ جیسا کہ پیدائش باب 5 کا نسب نامہ ہمیں بتاتا ہے، سیت اور اُس کی نسل نے خدا کی تعظیم کی اور زمین پر اُس کی بادشاہی کو پھیلانے کی کوشش کی۔   جب انسانی فساد اور تشدد نے دنیا کو   بے حد  بھر دیا  تو خدا نے زیادہ تر انسانیت کو ہلاک کر دیا۔سیت کی   نسل میں سے  نوح   خدا کا وفادار رہا اور خدا کی نظر میں فضل پایا۔ نوح کے عظیم طوفان کے بعد، خدا نے انسانیت کی بادشاہی کی خدمت کی تکمیل کے لیے اپنی طویل مدتی حکمتِ عملی کو دوبارہ قائم کیا۔
جیسا کہ ہم پیدائش 8 : 21 – 22  پڑھتے ہیں:
"خُداوند نے اپنے دِل میں کہا کہ اِنسان کے سبب سے مَیں پِھر کبھی زمِین پر لَعنت نہیں بھیجوں گا کیونکہ اِنسان کے دِل کا خیال لڑکپن سے بُرا ہے اور نہ پِھر سب جان داروں کو جَیسا اب کِیا ہے مارُوں گا۔  بلکہ جب تک زمِین قائِم ہے بیِج بونا اور فصل کاٹنا۔ سردی اور تپش۔ گرمی اور جاڑا دِن اور رات مَوقُوف نہ ہوں گے۔۔ " ( پیدائش 8 : 21 – 22   )
غور کریں کہ خدا نے تسلیم کیا کہ تمام انسان بچپن ہی سے برائی کی طرف مائل ہیں۔ اُس نے مانا کہ گناہ اُس کی خراب ہو جانے والی  صورت  کو  مزید خراب کرتا   رہے گا۔ لیکن قوسِ قزح کے نشان کے تحت، خدا نے اعلان کیا کہ وہ فطری  ترتیب کو توازن اور استحکام دے  گا — " بیِج بونا اور فصل کاٹنا۔ سردی اور تپش۔ گرمی اور جاڑا دِن اور رات " — جب تک زمین باقی ہے یہ سب کُچھ ہوتا رہے گا۔ لیکن خدا نے طوفان کے بعد فطرت  کی یہ محفوظ ترتیب کیوں قائم کی؟ اُس کی وجہ پیدائش 1:9 میں فوراً واضح ہو جاتی ہے:
"خُدا نے نُوح ؔاور اُس کے بیٹوں کو برکت دی اور اُن کو کہا کہ باروَر ہو اور بڑھو اور زمِین کو معمُور کرو۔۔  " (پیدائش1:9  )
جیسا کہ یہ آیت ہمیں بتاتی ہے، خدا نے انسانوں کو اپنی بادشاہی کے مقاصد کی خدمت کے لیے دوبارہ بلایا۔ اُس نے فطرت کی پائیداری قائم کی تاکہ خدا کی صورت میں بنے انسان  اپنی اصل خدمت کو اُس کی بادشاہی کے لیے پورا کر سکیں۔
ہم پیدائش باب 1 کی طرف واپس جاتے ہیں —  جب خدا نے انسان کو پیدا کیا، تو    ُس نے ہمیں اپنی صورت پر پیدا کیا، نر اور مادہ دونوں کو  اپنی صورت پر پیدا کیا۔ اور کہا: پھلو اور بڑھو اور زمین کو معمور کرو۔ اور یہ صرف گناہ کے داخل ہونے سے پہلے نہیں … بلکہ جب اُس نے زمین کو طوفان سے تباہ کیا، اور نوح اور اُس کی بیوی اور بیٹے اور اُن کی بیویاں کشتی سے نکلے، تو اُس نے دوبارہ کہا:" باروَر ہو اور بڑھو اور زمِین کو معمُور کرو ۔" خدا نے ہمیں یہ زمین ہماری بھلائی اور اپنی جلال کے لیے دی ہے۔
-ڈاکٹر رِک بوائڈ
اس مقام سے آگےکلام  یہ آشکار کرتا ہے کہ انسانیت کی خدمت کا راستہ سیدھا اور بلا رکاوٹ نہ رہا۔ خدا کے لوگ سخت مخالفت کا سامنا کرتے رہے۔ وہ ناکام ہوئے اور کئی بار پیچھے ہٹ گئے۔ پھر بھی، خدا نے فطرت میں طویل مدتی استحکام قائم کیا تاکہ ایک دن اُس کی صورت بنے انسان    زمین  کی انتہاؤں  تک اُس کی بادشاہی پھیلانے کا کام پورا کریں۔
  ہم نے دیکھا لیا کہ قدیم تاریخ میں خدا کی بادشاہی کے بارے میں کلام کیا سکھاتا ہے،  تو اب ہم تیار ہیں کہ بادشاہی کی تاریخ کے اگلے بڑے مرحلے کی طرف بڑھیں — یہ  عہد نامہِ قدیم کا  وہ دور ہے جب خدا نے اسرائیل کی قوم کے ساتھ خاص طور پر معاملہ کیا۔ یہ   اُس کی بادشاہی کے منتخب لوگ تھے۔

بنی اسرائیل

یہ بات نظر انداز کرنا مشکل ہے کہ اسرائیل کی قوم بائبلی تاریخ میں مرکزی کردار ادا کرتی ہے۔ لیکن کیوں؟کلام اسرائیل کے لوگوں کو  اس لیے توجہ اور اہمیت  دیتا ہے کہ خدا نے اُنہیں منتخب کیا تاکہ وہ اُس خدمت میں پوری انسانی نسل  کی قیادت  کریں جوخُدا  نے ابتدا سے اپنی صورت پر  بنے انسانوں  کے لیے مقرر کی تھی۔ اسرائیلی عورت کی نسل تھے۔ وہ  شاہی کاہن، اُس کی قیمتی ملکیت، قوموں میں اُس کے پہلوٹھے تھے۔ اور اس حیثیت میں اُنہیں بڑھنا تھا اور زمین پر خدا کی بادشاہی کی خدمت میں حکومت کرنی تھی۔ اب اسرائیلی بار بار خدا کے وفادار رہنے میں ناکام ہوئے، اور خدا   اُن پر سخت عدالت لایا۔ لیکن خدا نے  بنی اسرائیل کا  یہ کردار کبھی ختم نہیں کیا۔ جیسا کہ ہم دیکھنے والے ہیں،  پورے پاک کلام  میں خدا نے  اسرائیل کے اس کردار کو  قائم رکھاکہ وہ تمام قوموں کو اُس کی خدمت میں لے کر آئیں۔
یہ دیکھنے کے لیے کہ اسرائیل کی قوم کی تاریخ میں خدا کی بادشاہی کس طرح آگے بڑھی، ہم پھر  سے تین موضوعات پر غور کریں گے:
1. سب سے پہلے ہم بادشاہی کے مقام یا جگہ کو دیکھیں گے۔
2. پھر ہم اسرائیل کی قوم میں بادشاہی کے لوگوں کو دیکھیں گے۔
3. اور آخر میں ہم اسرائیل میں بادشاہی کی پیش رفت کا خاکہ بنائیں گے۔
آئیے سب سے پہلے خدا کی بادشاہی کے مقام کو دیکھتے ہیں۔
مقام
جب خدا نے آدم اور حوا کو پیدا کیا  تو  اُس نے اُنہیں ایک خاص جگہ میں  رکھا — باغِ عدن میں۔ لیکن اُس نے اُنہیں یہ بھی حکم دیا کہ وہ اُس کی شبیہہ کے طور پر خدمت کریں اور اُس کی مرضی کو پوری دنیا میں قائم کریں۔ اب جیسا کہ ہم دیکھنے والے ہیں، جب خدا نے ابرہام اور اُس کی نسل کو منتخب کیا، اُس نے اُنہیں دوبارہ عدن کے قریب کے علاقے کی طرف متوجہ ہونے کے لیے بلایا اور وہاں سے انسانیت  کو دئے گئے  اصل حکم کو پورا کرنے کے لیے کہا۔
سنیے کہ جب خدا نے پہلی بار بنی  اسرائیل کے باپ ابرہام  کو اپنا خاص خادم بننے کے لیے بلایا تو  پیدائش     12 : 1 -3  میں اسے کس طرح بیان کیا گیا    ۔ خدا نے کہا:
"    تُو اپنے وطن اور اپنے ناتے داروں کے بیچ سے اور اپنے باپ کے گھر سے نِکل کر اُس مُلک میں جا جو مَیں تجھے دِکھاؤں گا۔  اور مَیں تُجھے ایک بڑی قَوم بناؤں گا اور برکت دُوں گا اور تیرا نام سرفراز کرُوں گا۔ سو تُو باعِثِ برکت ہو! جو تُجھے مُبارک کہیں اُن کو مَیں برکت دُوں گااور جو تُجھ پر لَعنت کرے اُس پر مَیں لَعنت کرُوں گااور زمِین کے سب قبیِلے تیرے وسِیلہ سے برکت پائیں گے۔۔ " (    پیدائش       12 : 1 -3)
 (
خُدا ابرہام کو اُور سے مقدس سرزمین پر
لے

)







غور کریں کہ اس حوالے میں   کس طرح جغرافیائی مقام پر زور دیا گیا  ۔ خدا نے ابرہام کو کہا کہ وہ اپنے باپ کی سرزمین، یعنی میسوپوٹیمیا، کو چھوڑ دے اور اُس زمین کی طرف ہجرت کرے جسے اُس نے  ابھی تک نہیں دیکھا تھا۔ خدا   ابرہام  کو میسوپوٹیمیا کے شہر اُور سے حاران کی طرف لے گیا۔ اور بعد میں، خدا نے ابرہام کو حاران سے کنعان کی زمین کی طرف بلایا، جسے ہم اکثر "وعدہ کی زمین" کہتے ہیں۔ جب ابرہام کنعان پہنچا تو  خدا نے تصدیق کی کہ اُس کی نسل اُس جگہ کو اپنی دائمی وطن کے طور پر حاصل کرے گی۔ اور اُس وقت سے وعدےکی زمین اسرائیل کی بادشاہی کی خدمت کے لیے مرکزی مقام بن گئی۔
ابرہام کا وعدےکی زمین کی طرف بلایا جانا ہمیں اسرائیل کی تاریخ میں خدا کی بادشاہی کے مقام کو کم از کم دو طریقوں سے سمجھنے میں مدد دیتا ہے:
1. خدا نے ابرہام اور اُس کی نسل کومقرر کیا   کہ وہ زمین پر اُس کی بادشاہی کے اصل جغرافیائی مرکز میں اُس کی خدمت کریں۔
2. خدا نے بنی  اسرائیل کو مقرر  کیا کہ وہ وعدہ کی زمین کی سرحدوں سے آگے اُس کی بادشاہی کی جغرافیائی توسیع کو پورا کریں۔
آئیے پہلے اس خیال کو دیکھیں کہ خدا نے ابرہام اور اُس کی نسل کو مقرر  کیا کہ وہ زمین پر اُس کی بادشاہی کے اصل مرکز میں اُس کی خدمت کریں۔
 اصل مرکز 
کچھ دیر پہلے ہم نے دیکھا تھا کہ خدا کی زمینی بادشاہی کا اصل مرکز عدن کی زمین اور اُس کے اندر موجود مقدس باغ تھا۔ بدقسمتی سے بہت سے بائبلی مفسرین نے غلطی سے یہ فرض کر لیا کہ عدن ذیلی میسوپوٹیمیا میں، خلیج فارس کے قریب واقع تھا۔ ہم یقین سے نہیں جانتے کہ عدن کی زمین کتنی وسیع تھی۔ ممکن ہے کہ یہ اُس خطے تک پھیلی ہو جسے آج ہم  زرخیز ہلال کا علاقہ  کہتے ہیں۔ لیکن پیدائش کی کتاب خود عدن کی زمین اور باغ کو اُس زمین کے ساتھ جوڑتی ہے جس کا وعدہ خدا نے ابرہام سے کیا تھا۔
یہ جغرافیائی ربط پیدائش 2 : 10 - 14 میں واضح ہوتا ہے، جہاں خدا عدن کی حدود بیان کرتا ہے: (
چار دریا عدن کی حدود متعین کرتے تھے
)
" اور عدن سے ایک دریا باغ کے سیراب کرنے کو نِکلا اور وہاں سے چار ندِیوں میں تقسِیم ہُؤا۔  پہلی کا نام فیسونؔ ہے جو حویِلہ کی ساری زمِین کو جہاں سونا ہوتا ہے گھیرے ہُوئے ہے۔  اور اِس زمِین کا سونا چوکھا ہے اور وہاں موتی اور سنگِ سُلیمانی بھی ہیں۔  اور دُوسری ندی کا نام جیحوؔن ہے جو کُوؔش کی ساری زمِین کو گھیرے ہُوئے ہے۔  اور تِیسری ندی کا نام دِجلہؔ ہے جو اَسُورؔ کے مشرِق کو جاتی ہے اور چَوتھی ندی کا نام فراتؔ ہے۔" ( پیدائش 2 : 10 – 14 )
یہاں چار قدیم دریا عدن سے وابستہ دکھائے گئے ہیں۔
· پہلے دو دریا ؤں، فیسون اور جیحون   کے مقام  کے بارے میں آج بھی بحث جاری ہے، لیکن یہاں وہ حوِیلہ اور کوش کی سرزمین سے جڑے ہوئے ہیں، جو وعدہ کی زمین کے جنوب مغرب میں واقع تھیں۔
· دوسرے دو — دجلہ   اور فرات ، جدید شام کے پہاڑی علاقوں سے مشرق کی طرف بہتے ہیں۔
یہ سمجھنا اہم ہے کیونکہ یہ مقامات وسیع تناظر میں اُن دریاؤں سے ملتے ہیں جن کا ذکر بعد میں پیدائش میں ابرہام کی وعدہ کی زمین کے لیے کیا گیا ہے۔
جیسا کہ پیدائش 18:15 میں خدا نے ابرہام سے کہا:
" ، خُداوند نے ابرامؔ سے عہد کِیا اور فرمایا کہ یہ مُلک دریائے مِصرؔ سے لے کر اُس بڑے دریا یعنی دریائے فراتؔ تک۔۔  میں تیری نسل کو یہ زمین دیتا ہوں۔" ( پیدائش 15 : 18 )
جیسا کہ ہم یہاں دیکھتے ہیں، دریاؤں نے ہی اسرائیل کی وعدہ کی سرزمین کی سرحدوں کو متعین کیا — مصر کا دریا اور دریائے فرات۔
زیادہ تر مفسرین   درست طور پر متفق ہیں کہ "مصر کا دریا" نیل نہیں تھا، بلکہ شمال مشرقی مصر میں موجود متعدد دریاؤں یا وادیوں میں سے ایک تھا۔ اس کے علاوہ، دریائے فرات — جدید مغربی شام میں واقع بالائی فرات — وعدہ کی سرزمین کی شمال مشرقی سرحد تھی۔ بعد کی بائبلی تاریخ میں یہی دریا داؤد اور سلیمان کی حکومت کے دوران اسرائیل کی سرحدوں کی حد بندی کرتے تھے۔
جیسا کہ ہم دیکھ سکتے ہیں، وعدہ کی سرزمین کی جغرافیائی حدود تقریباً عدن کی زمین کی حدود کے متوازی ہیں۔ اس لیے، جیسا کہ دیگر بائبلی مقامات ظاہر کرتے ہیں، جب خدا نے ابرہام کو کنعان بلایا، تو وہ دراصل اُسے زمین کے اصل جغرافیائی مرکز — عدن — کی طرف واپس بلا رہا تھا، جہاں آدم اور حوا نے پہلی بار خدا کی بادشاہی کی خدمت شروع کی تھی۔
عدن کا مقام نہ صرف یہ سمجھنے میں مدد دیتا ہے کہ خدا نے پہلے ابرہام کو، اور بعد میں موسیٰ کو، اپنی بادشاہی کے اصل جغرافیائی مرکز میں بلایا؛ بلکہ یہ بھی ظاہر کرتا ہے کہ اسرائیل کی وعدہ کی سرزمین وہ نُکتہ ِ آغاز تھی جہاں سے خدا کی حکمرانی اسرائیل کے ذریعے پوری دنیا تک پھیلنی تھی۔
توسیع 
ابرہام سے خدا کے وعدے کے مطابق، جیسا کہ پیدائش 3:12 میں درج ہے، وعدہ کی سرزمین کا حاصل کرنا ایک بہت بڑے مقصد کے لیے تھا۔ جیسا کہ خدا نے کہا:
" جو تُجھے مُبارک کہیں اُن کو مَیں برکت دُوں گااور جو تُجھ پر لَعنت کرے اُس پر مَیں لَعنت کرُوں گااور زمِین کے سب قبیِلے تیرے وسِیلہ سے برکت
پائیں گے۔ " ( پیدائش 1 2 : 3 )

اس مقام پر خدا نے ابرہام کی توجہ براہِ راست اس اثر کی طرف دلائی جو وہ اور اُس کی نسل تمام قوموں پر ڈالیں گے۔ خدا نے وعدہ کیا کہ قومیں ابرہام کے ساتھ اپنے برتاؤ کے مطابق برکت یا لعنت پائیں گی۔ لیکن اس دو طرفہ عمل کا آخری نتیجہ یہ تھا کہ خدا نے وعدہ کیا کہ ابرہام اور اُس کی نسل خدا کی برکت زمین کی تمام قوموں تک پہنچائیں گے۔
اسی لیے رومیوں 13:4 میں رسول پولس نے خدا کے وعدے کو ابرہام اور اُس کی نسل کے بارے میں یوں بیان کیا:
"  کیونکہ یہ وعدہ کہ وہ دُنیا کا وارِث ہو گا نہ ابرہامؔ سے نہ اُس کی نسل سے شرِیعت کے وسِیلہ سے کِیا گیا تھا بلکہ اِیمان کی راست بازی کے وسِیلہ سے۔" ( رومیوں 13:4 )
آدم اور حوا کو پوری زمین کو بھرنے اور اُس پر حکومت کرنے کے لیے بلایا گیا تھا، لیکن گناہ نے انسانیت کو دو حصوں میں تقسیم کر دیا — وہ جو خدا کی خدمت کرتے ہیں اور وہ جو نہیں کرتے۔ لیکن خدا نے ابرہام اور بنی  اسرائیل کو چُنا تاکہ وہ اُس کی برکت اُن تمام قوموں تک پہنچائیں جو اُسے قبول کریں۔ اور مسیح کے پیروکار ہونے کے ناطے ہم جانتے ہیں کہ یہ وعدہ یسوع میں پورا ہوا — جو ابرہام کا کامل بیٹا ہے۔
اسرائیل کے لوگ اچھی طرح جانتے تھے کہ وہ صرف وعدہ کی سرزمین کے مالک بننے کے لیے نہیں، بلکہ خدا کے بڑے مقاصد کی خدمت کے لیے چُنے گئے ہیں۔ موسیٰ کے زمانے میں اڑھائی قبائل کو یردن کے مشرقی علاقوں میں بسنے کی اجازت ملی۔ داؤد، سلیمان اور داؤدی خاندان کے دیگر بادشاہوں نے اسرائیل کی سرحدیں شمال، مشرق اور جنوب تک بڑھائیں۔ حتیٰ کہ جب بنی  اسرائیل کو جلاوطنی میں بھیج دیا گیا، تب بھی نبیوں نے خدا کے لوگوں کو یقین دلایا کہ نہ صرف وہ واپس آئیں گے بلکہ ایک دن مسیح اُن کی قیادت کرے گا اور خدا کی بادشاہی کو زمین کے سب  کناروں تک پھیلائے گا۔
عہد نامہِ قدیم کے زمانے میں خدا کی بادشاہی کے مقام کو ذہن میں رکھتے ہوئے، اب ہم اس دور میں بادشاہی کے لوگوں کی طرف متوجہ ہونے کے لیے تیار ہیں۔
قوم
ہم نے پہلے دیکھا کہ خدا نے انسان کو اپنی شاہی اور کاہنی صورت پر بنا کر عزت بخشی۔ اور پیدائش 6:9 اور یعقوب 9:3 جیسے حوالے  ظاہر کرتے ہیں کہ تمام انسان اب بھی خدا کی صورت ہونے کا اعزاز اور ذمہ داری رکھتے ہیں۔ پھر بھی، اپنی حکمت میں خدا نے ابرہام کی نسل ، بنی اسرائیل   کو ایک خاص کردار دیا کہ وہ دنیا بھر میں خدا کی حکمرانی کے پھیلاؤ  کی  قیادت کریں۔
اسرائیل کی تاریخ پیچیدہ ہے، لیکن ہم اس کا  خلاصہ  مرتب کریں گے کہ خدا نے کس طرح اس بات کو  یقینی بنایا کہ بنی  اسرائیل اپنی بادشاہی کی ذمہ داری پوری کریں۔
ہم تین پہلوؤں پر غور کریں گے:
1.  بنی اسرائیل کا انتخاب
2. بنی اسرائیل کا ایک کاہنی بادشاہی میں تشکیل پانا
3. کاہنوں اور بادشاہوں کی سرکاری تقرری
آئیے پہلے بنی  اسرائیل کے انتخاب کو دیکھتے ہیں۔
بنی اسرائیل کا انتخاب
جیسا کہ ہم نے پہلے دیکھا، آدم اور حوا کے گناہ کے بعد انسانیت دو حصوں میں تقسیم ہو گئی — سانپ کی نسل، یعنی وہ جو شیطان کے مقاصد کی خدمت کرتے ہیں؛ اور عورت کی نسل، یعنی وہ جو خدا کے مقاصد کی خدمت کرتے ہیں۔ پیدائش باب 5 کے مطابق، آدم کے تیسرے بیٹے سیت نے ایک وفادار نسل کی بنیاد رکھی جو نوح تک پہنچی۔ نوح کے تین بیٹے تھے: سام، حام اور یافت۔ لیکن خدا کی نظر میں سام اور اُس کی نسل خاص تھی۔
پیدائش کی کتاب میں یہ تمام نسب نامے اس لیے درج کیے گئے کہ خدا  کی طرف سے  بنی  اسرائیل کو منتخب کرنے کے پس منظر کو واضح کیا جائے۔
سام کی نسل میں سے خدا نے ایک شخص کو چُنا — عورت کی نسل کا نمائندہ، اسرائیل کا جدِ امجد، ابرہام۔ پیدائش کی پدرانہ تاریخ بتاتی ہے کہ ابرہام کا ایک  بیٹا اضحاق معجزے سے  پیدا ہوا، جس نے اس منتخب نسل کو آگے بڑھایا۔ پھراضحاق کا بیٹا یعقوب — جو اسرائیل کہلاتا ہے — خدا کی خاص صورت بنا۔ آخرکار یعقوب کے بارہ بیٹے — یوسف اور اُس کے بھائی — اسرائیل کے بارہ قبائل کےسربراہ بنے۔
تمام قوموں میں سے بنی  اسرائیل کے قبائل خدا  کی  خاص قوم ، یعنی  اُس کی بادشاہی کے لوگ قرار پائے۔
موسیٰ کے زمانے میں خدا نے اسرائیل کے قبائل کے انتخاب کو آگے بڑھایا۔ اُس نے اُنہیں مصر کی غلامی سے نکالا اور ایک قوم ،ایک کاہنی بادشاہی  میں تبدیل کیا تاکہ وہ دنیا بھر میں اُس کی بادشاہی کو پھیلانے کے اُس کے مقصد کو پورا کریں۔
کاہنوں کی بادشاہی
خروج       19 : 4 – 6  میں خدا نے  بنی اسرائیل کے لیے اپنا یہ مقصد نہایت واضح الفاظ میں بیان کیا۔ کوہِ سینا پر اُس نے یہ اعلان کیا:
"تُم نے دیکھا کہ مَیں نے مِصریوں سے کیا کیا کِیا اور تُم کو گویا عُقاب کے پروں پر بَیٹھا کر اپنے پاس لے آیا۔  سو اب اگر تُم میری بات مانو اور میرے عہد پر چلو تو سب قَوموں میں سے تُم ہی میری خاص مِلکیت ٹھہرو گے کیونکہ ساری زمِین میری ہے۔  اور تُم میرے لِئے کاہِنوں کی ایک مُملکت اور ایک مُقدّس قَوم ہو گے۔ اِن ہی باتوں کو تُو بنی اِسرائیل کو سُنا دینا۔ "  ( خروج       19 : 4 – 6   )
یہاں ہم دیکھتے ہیں کہ  بنی اسرائیل کو ایک "مقدس قوم" ہونا تھا — یعنی ایک ایسی قوم جو خاص، الگ، ممتاز اور خدا کی قیمتی ملکیت ہو۔ خدا کے مقدس لوگ ہونے کے ناطے، خدا نے پوری قومِ اسرائیل کو "کاہنوں کی مملکت " یا دوسرے الفاظ میں "شاہی کاہنوں" کی قوم کہا۔
خروج 6:19 میں "کاہنوں کی مملکت " کا فقرہ دراصل پیدائش باب 1 میں انسان — مرد اور عورت — کی اصل بُلاہٹ کی بازگشت ہے۔  اُنہیں بادشاہ بننے کے لیے بلایا گیا تھا، تخلیق پر بادشاہی کرنے کے لیے، اُس پر حکومت کرنے کے لیے… اور اسی سیاق میں 'کاہنوں کی مملکت ' کے فوراً بعد 'مقدس قوم'  کے الفاظ آتے ہیں۔ اسرائیل کو مقدس ہونا تھا؛ کاہن مقدس ہوتے ہیں اور خدا کی پاکیزگی کی عکاسی کرتے ہیں، اور اسرائیل کو بھی تورات کے قوانین کے ذریعے اپنے آپ کو مقدس کر کے خدا کی پاکیزگی  کی عکاسی کرنی تھی۔"
-ڈاکٹر ڈگلس گراپ

اسرائیل کی یہ شناخت ظاہر کرتی ہے کہ اسرائیل کو وہی کردار آگے بڑھانا تھا جو ابتدا میں آدم اور حوا کو خدا کی صورت کے طور پر دیا گیا تھا۔ اسرائیل کے قبائل کا ایک کاہنی بادشاہی میں تبدیل ہونا زمین پر خدا کی بادشاہی کو آگے بڑھانے کا ذریعہ بنا۔
اگرچہ خدا نے بنی  اسرائیل کو کاہنوں کی مملکت بننے کا اعزاز اور ذمہ داری دی، لیکن ہمیں یہ بھی یاد رکھنا چاہیے کہ خدا نے بنی  اسرائیل میں کچھ لوگوں کو خاص عہدوں  پر یعنی کاہنوں اور بادشاہوں  کے طور پر  قیادت کے لیے مقرر کیا۔


  کاہن اور بادشاہ
ہارون اور اُس کی نسل کو بنی  اسرائیل کے سرکاری کاہن مقرر کیا گیا تاکہ وہ قوم کو خدا کی خاص حضوری میں لے جائیں — پہلے خیمہِ اجتماع میں اور بعد میں ہیکل میں۔ وہ اسرائیل کی عبادت، قربانی، دعا اور حمد کی رہنُمائی  کرتے تھے۔ وہ خدا کی شریعت کی تعلیم بھی دیتے تھے۔
اور ساؤل  کے دور کے بعد خدا نے داؤد اور اُس کی نسل کو اسرائیل کے بادشاہ مقرر کیا۔ داؤدکی نسل  کے  خاندان کو یہ ذمہ داری دی گئی کہ وہ نہ صرف خدا کی سچی عبادت کی نگرانی کریں بلکہ اسرائیل اور دیگر قوموں میں خدا کی فرمانبرداری کو نافذ بھی کریں۔ اُس وقت سے داؤد کا گھرانہ دنیا بھر میں خدا کی بادشاہی کی توسیع کی قیادت کے لیے مقرر ہوا۔
اور یہی وجہ ہے کہ نیا عہد نامہ بار بار زور دیتا ہے کہ یسوع — داؤد کا بیٹا — آج خدا کے لوگوں کا عظیم سردار کاہن اور بادشاہ ہے۔ وہی واحد شخصیت ہے جو ان تمام عہدوں کے مقصد کو مکمل طور پر پورا کرتی ہے۔
اب جبکہ ہم اسرائیل کی قوم میں بادشاہی کے مقام اور لوگوں کو دیکھ چکے ہیں، ہمیں اسرائیل کے ذریعے بادشاہی کی پیش رفت کا بھی ذکر کرنا چاہیے۔
پیش رفت
عہد نامہِ قدیم میں بنی اسرائیل کی داستان ،  کامیابیوں اور انتہائی ناکامیوں دونوں سے بھرپُور   ہے۔ تقریباً ہر نسل نے کسی نہ کسی طرح خدا کے خلاف بغاوت کی اور خدا کی عارضی عدالتوں کا سامنا کیا۔ لیکن خدا   بنی  اسرائیل کو بار بار توبہ کی طرف لایا اور اُنہیں نئی زندگی بخشی۔
پھر بھی، عہد نامہِ قدیم کے آخر تک اسرائیل کے گناہ اتنے بڑھ گئے کہ خدا نے اُن پر ایک بڑی لعنت ،وعدہ کی سرزمین سے جلاوطنی   کے طور پر نازل کی۔ بنی اسرائیل کے پاس سینکڑوں سال تک  نہ وطن تھا، نہ کاہن تھے، نہ ہیکل، نہ داؤد کی نسل کا بادشاہ جو اُن کی قیادت کرتا۔
لیکن ان خوفناک حالات کے باوجود، خدا کے نبیوں نے  بنی اسرائیل کو یقین دلایا کہ ایک دن داؤد کا عظیم بیٹا اُٹھے گا اور اسرائیل کی قیادت کرے گا تاکہ خدا کی بادشاہی زمین کے  سب کناروں تک پھیل جائے۔
وقت کی کمی ہمیں صرف تین اہم مراحل کا ذکر کرنے کی اجازت دیتی ہے جن کے ذریعے عہد نامہِ قدیم میں خدا کی بادشاہی آگے بڑھی:
1. وعدے کا دور
2. خروج اور فتح کے واقعات
3. وہ دور جب اسرائیل ایک مکمل سلطنت بن گیا




 (
بادشاہی کی پیش رفت کے تین مراحل
وعدہ
خروج اور فتح
سلطنت
)








آئیے سب سے پہلے دیکھتے ہیں کہ خدا کے وعدے کے دور میں کیا ہوا۔
وعدہ  
جب ہم وعدے کے دور کی بات کرتے ہیں تو ہماری مرادبنی  اسرائیل کے بزرگوں کی نسلوں سے ہوتی ہے۔ ابرہام، اضحاق، یعقوب اور یعقوب کے بیٹوں کے زمانے میں خدا نے قوم کے مستقبل کے بارے میں بہت سے وعدے کیے۔ یہ وعدے دو بنیادی اقسام میں تقسیم ہوتے ہیں، جو اُن اصل مقاصد سے مطابقت رکھتے ہیں جو خدا نے باغِ عدن میں اپنی صورت  پر بنے انسان کے سامنے رکھے تھے: اسرائیل کی نسل بڑھنے کے وعدے اور اسرائیل کی حکومت کے وعدے۔
سب سے پہلے، جس طرح خدا نے آدم اور حوا کو حکم دیا تھا کہ وہ اپنی نسل سے زمین کو بھریں، اسی طرح خدا نے اسرائیل کے بزرگوں سے وعدہ کیا کہ ایک دن اُن کی نسل بے شمار ہو جائے گی۔ پیدائش 15 میں خدا نے ابرہام سے کہا کہ اُس کی نسل آسمان کے ستاروں کی مانند بے شمار ہوگی۔
" اب آسمان کی طرف نِگاہ کر اور اگر تُو ستاروں کو گِن سکتا ہے تو گِن اور اُس سے کہا کہ تیری اَولاد اَیسی ہی ہو گی۔" ( پیدائش 15 : 5 )
 اسی لیے پیدائش کی کتاب اضحاق کی پیدائش کے بیان پر زور دیتی ہے — ابرہام کا معجزاتی بیٹا جو سارہ کے ذریعے پیدا ہوا۔ اسی لیے بائبلی کہانی اضحاق کے بیٹے یعقوب اور یعقوب کے بارہ بیٹوں پر  بھی اتنی توجہ دیتی ہے۔ بنی اسرائیل کی بڑھتی ہوئی تعداد بزرگوں کے دور کا مرکزی موضوع ہے، کیونکہ خدا نے اسرائیل کو وہی اصل حکم پورا کرنے کے لیے مقرر کیا تھا جو اُس نے آدم اور حوا کو دیا تھا۔
دوسری بات یہ کہ بزرگوں کی بائبلی کہانیاں اسرائیل کی زمین پر حکومت پر بھی توجہ دیتی ہیں۔ جس طرح خدا نے آدم اور حوا کو باغِ عدن میں رکھا، اسی طرح خدا نے وعدہ کیا کہ ابرہام کی نسل کنعان کی زمین کی مالک ہوگی۔


" اُس نے اُس سے کہا کہ مَیں خُداوند ہُوں جو تُجھے کسدیوں کے اُور سے نِکال لایا کہ تُجھ کو یہ مُلک مِیراث میں دُوں۔ " ( پیدائش 15 : 7 )
 اسی لیے کلام  بتاتا ہے کہ ابرہام نے کنعان میں اپنی خاندان کی تدفین کے لیے ایک علامتی زمین خریدی۔ اور یہی وجہ ہے کہ خدا نے یعقوب کو حکم دیا کہ وہ اپنے وطن واپس جائے، حالانکہ اُسے اپنے بھائی عیسو سے شدید خطرہ تھا۔
پیدائش کی کتاب یوسف  کو دی گئی  اس یقین دہانی کے ساتھ ختم ہوتی ہے کہ اُس کے بھائی مصر سے نکل کر وعدہ کی سرزمین میں واپس جائیں گے۔ بزرگوں کا دور وہ وقت تھا جب خدا نے وعدہ کیا کہ وہ بنی  اسرائیل کو ایک عظیم قوم بنائے گا اور وعدےکی سرزمین پر اُنہیں حکومت دے گا۔
بزرگوں کے وعدے کے دور کے بعد، خدا کی بادشاہی کی پیش رفت خروج اور فتح کے زمانے میں جاری رہی۔
خروج اور فتح   
آپ کو یاد ہوگا کہ جب موسیٰ اور بنی اسرائیل بحیرہِ قلزم سے گزرے، تو انہوں نے خدا کی حمد کا گیت گایا جو خروک 15 : 1 – 18 میں درج ہے۔ یہ حوالہ  اس حقیقت کو نمایاں کرتا ہے کہ خدا نے اسرائیل کو مصر سے اس لیے چھڑایا تاکہ وہ آدم اور حوا کے اصل مشن — زمین پر اپنی بادشاہی کی توسیع — کو آگے بڑھائے۔
خروج 15 میں ہم پڑھتے ہیں کہ :
" اپنی رحمت سے تُو نے اُن لوگوں کو جِن کو تُو نے خلاصی بخشی راہنمائی کی۔اور اپنے زور سے تُو اُن کو اپنے مُقدّس مکان کو لے چلا ہے۔" ( خروج 15 : 13 )
 
 اسرائیلی خدا کی تعریف اس لیے کر رہے تھے کہ وہ اُنہیں اپنی مقدس رہائش گاہ  کی طرف لے جا رہا تھا۔
جیسا کہ ہم نے دیکھا، عدن کی طرح وعدہ کی سرزمین بھی زمین پر خدا کی خاص اور مقدس حضوری کا مرکز بننے والی تھی۔ لیکن اس سے بھی اہم بات یہ ہے کہ خروج 13:15 میں جس لفظ کا ترجمہ “رہنمائی کرنا” کیا گیا ہے — عبرانی میں نَہَل — وہ کئی مقامات پر چرواہے کے اپنی بھیڑوں کو لے کر چلنے  کے لیے استعمال ہوتا ہے۔ چرواہے کی یہ تصویر قدیم مشرقِ قریب میں بادشاہوں کے کردار کو بیان کرنے کے لیے عام تھی، اور بائبل میں بھی یہی انداز استعمال ہوتا ہے۔ خدا نے اپنے لوگوں کی رہنمائی ایک چرواہے بادشاہ کی طرح کی، اور اُنہیں اپنی مقدس رہائش گاہ  کی طرف لے گیا۔
اسی لیے یہ حیرت کی بات نہیں کہ خروج    15 : 17 -18  میں خدا کی بادشاہی کا موضوع بہت واضح طور پر سامنے آتا ہے۔ بحیرہِ قلزم کے کنارے گائے گئے گیت کے آخر میں ہم پڑھتے ہیں:
"  تُو اُن کو وہاں لے جا کر اپنی مِیراث کے پہاڑ پر درخت کی طرح لگائے گا۔تُو اُن کو اُسی جگہ لے جائے گا جِسے تُو نے اپنی سکُونت کے لِئے بنایا ہے۔اَے خُداوند! وہ تیری جایِ مُقدّس ہے جِسے تیرے ہاتھوں نے قائِم کِیا ہے۔خُداوند ابدُالآباد سلطنت کرے گا۔"  ( خروج    15 : 17 -18   ) 

ان آیات کے مطابق خدا اسرائیل کو اپنے مقدس پہاڑ کی طرف لے جا رہا تھا — وہ مقام جو بعد میں یروشلم کے طور پر ظاہر ہوا۔ اور وہ پہاڑی مقدس مقام خدا کی "رہائش گاہ "— عبرانی میں یَشَب — کہلاتا ہے، جو اکثر بادشاہ کے تخت نشین ہونے کے لیے استعمال ہوتا ہے۔ اس پورے حوالے کے شاہی انداز کو دیکھتے ہوئے، یہ واضح ہے کہ یہ مقام خدا کے بادشاہی تخت کا مرکز بننے والا تھا۔ اسی لیے آیت 18 فوراً خدا کی تعریف بادشاہی الفاظ میں کرتی ہے: "خداوند ابدالآباد سلطنت  کرے گا۔"
اسرائیل نے خدا کی نجات کو اپنی آنکھوں سے دیکھا اور بحیرہِ قلزم کے کنارے یہ فتح کا گیت گایا:"خداوند ابدالآباد سلطنت کرے گا۔"  لیکن یہ بادشاہ عام بادشاہوں جیسا نہیں تھا۔ عام بادشاہ دور رہتے ہیں، جنہیں لوگ صرف سکّوں پر بنی تصویر یا آج کے زمانے میں ٹی وی اور اخبارات میں دیکھتے ہیں۔ لیکن اسرائیل کا خدا — سچا بادشاہ — اپنے لوگوں کو اپنے مقدس پہاڑ، سینا، پر اپنے پاس آنے کی دعوت دیتا ہے، اور پھر اس سے بھی بڑھ کر، وہ خیمہِ اجتماع بنواتا ہے تاکہ خدا خود آ کر اپنے لوگوں کے درمیان ہمیشہ کے لیے سکونت کرے۔
— ڈاکٹر برائن رسل
جب خدا نے اسرائیل کی رہنمائی ایک چرواہے بادشاہ کی طرح کی، تو وہ اُنہیں زمین پر اپنے شاہی تخت کے گرد جمع کر رہا تھا۔ خروج اور فتح کا مقصد زمین پر خدا کی بادشاہی، اُس کی حکمرانی اور اُس کے تخت کو دوبارہ قائم کرنا تھا۔
وعدے، خروج اور فتح کے ادوار میں خدا کی بادشاہی کی پیش رفت دیکھنے کے بعد، اب ہمیں اسرائیل کی تاریخ کے تیسرے مرحلے کی طرف دیکھنا چاہیے: سلطنت کا دور۔ داؤد اور سلیمان کی قیادت میں اسرائیل ایک حقیقی سلطنت بن گیا، جس میں ایک انسانی بادشاہ خدا کے لوگوں کی عبادت اور اُس کے احکام کی اطاعت میں رہنمائی کرتا تھا۔
سلطنت 
بدقسمتی سے، 1 سموئیل 8 کی بنیاد پر بہت سے مفسرین نے غلطی سے یہ  سمجھا کہ خدا نے کبھی  بنی اسرائیل کے لیے انسانی بادشاہ کا منصوبہ نہیں بنایا تھا۔ لیکن بزرگوں کے زمانے سے ہی خدا نے ظاہر کیا تھا کہ مناسب وقت پر اسرائیل کو ایک انسانی بادشاہ ملے گا جو خدا کی بادشاہی کو آگے بڑھائے گا۔ خدا نے طے کیا تھا کہ یہ بادشاہ داؤد کی نسل سے ہوگا۔ وہ نہ صرف اسرائیل بلکہ آخرکار پوری دنیا کی قوموں کی قیادت کرے گا۔ اور وہ انسانیت کے اصل مقصد  یعنی  خدا کی بادشاہی کو زمین کے تمام  کناروں تک پھیلانے کے کام   کو پورا کرے گا۔ اور جیسا کہ ہر مسیحی جانتا ہے، یسوع داؤد کی نسل سے وہ کامل راستباز بادشاہ ہے جو خدا کی بادشاہی کو زمین پر ویسے ہی لائے گا جیسے آسمان پر ہے۔
افسوس کہ اسرائیل کے بادشاہ اس بُلاہٹ کو پورا نہ کر سکے۔ 1 اور 2 سلاطین واضح کرتے ہیں کہ بہت سے بادشاہ ، حتیٰ کہ داؤد کے گھرانے  کے بادشاہ بھی  بنی  اسرائیل کو خدا کے خلاف بغاوت میں لے گئے۔ اور یہی بغاوتیں بالآخر جلاوطنی کے بڑے سانحے کا سبب بنیں۔ پھر بھی، خدا کے فضل سے داؤد اور سلیمان کی حکومتیں زمین پر خدا کی بادشاہی کی پیش رفت میں ایک بڑا قدم تھیں۔ اپنی کمزوریوں کے باوجود انہوں نے خدا کی بادشاہی کی سرحدوں کو مضبوط اور وسیع کیا۔
اور یروشلم میں داؤد کے تخت کے قیام کے ساتھ، خدا نے ایک دائمی بادشاہی خاندان قائم کیا جو زمین پر اُس کی حکمرانی کی نمائندگی کرے گا۔ 1 تواریخ 23:29 میں لکھا ہے:
 "  تب سُلیماؔن خُداوند کے تخت پر اپنے باپ داؤُد کی جگہ بادشاہ ہو کر بَیٹھا اور اِقبال مند ہُؤا اور سارا اِسرائیلؔ اُس کا مُطِیع ہُؤا۔"  ( 1 تواریخ 23:29 ) 
جیسا کہ ہم دیکھتے ہیں، داؤد کا تخت عام تخت نہیں تھا — یہ"خداوند کا تخت"  تھا۔ جس طرح آدم اور حوا کو خدا کے نائب حکمران بننے کے لیے بلایا گیا تھا، اسی طرح داؤد کا شاہی خاندان خدا کی بادشاہی کے  اختیار کی نمائندگی کرتا تھا۔
اس کے علاوہ، داؤد کا گھرانہ ایک شاہی کاہنی خاندان بھی تھا۔ داؤد اور سلیمان نے کاہنوں اور لاویوں کی خدمت کو منظم کیا اور اُن کی نگرانی کی، جو اسرائیل کو خدا کی عبادت میں رہنمائی کرتے تھے۔ داؤد نے سلیمان کے لیے یروشلم میں خدا کا گھر بنانے کی تیاری کی۔ سلیمان نے اُس عہد کے صندوق کو، جو داؤد یروشلم لایا تھا، ہیکل میں رکھا۔ اور داؤد کے مطابق یہ عہد کا صندوق زمین پر خدا کے پاؤں رکھنے کی جگہ تھا۔
جیسا کہ داؤد نے   1 تواریخ 28 : 2   میں کہا:
 " میرے دِل میں تو تھا کہ خُداوند کے عہد کے صندُوق کے لِئے آرام گاہ اور اپنے خُدا کے لِئے پاؤں کی کُرسی بناؤُں اور
 مَیں نے اُس کے بنانے کی تیّاری بھی کی۔ "  ( 1 تواریخ 28 : 2    ) 
یسعیاہ 1:66 کے مطابق، خدا کا تخت آسمان میں ہے، لیکن اُس کے تخت کے  پاؤں رکھنے کی جگہ — یعنی زمین پر اُس کی حضوری — ہیکل میں رکھا ہوا عہد کا صندوق تھا۔ خدا کا ظاہری جلال ہیکل میں بھر گیا، بالکل ویسے ہی جیسے وہ باغِ عدن میں آدم اور حوا پر ظاہر ہوا تھا۔ یروشلم کی  ہیکل زمین پر خدا کی بادشاہی کا مرکز بن گئی ۔
پس ہم دیکھتے ہیں کہ داؤد اور سلیمان کے زمانے تک اسرائیل ایک خانہ بدوش قبیلے سے، خروج اور فتح کے ذریعے قائم ہونے والی قوم تک، اور پھر یروشلم میں بادشاہ اور ہیکل رکھنے والی سلطنت تک پہنچ گیا تھا۔
لیکن اس کے پیچھے  خدا کا مقصد کیا تھا کہ وہ  بنی  اسرائیل کو اس مقام تک لایا؟ اسرائیل کی سلطنت کا عظیم تر  مقصد کیا تھا؟
زبور    72 : 1 -17  میں زبور نویس داؤد کے خاندان کی حکومت میں اسرائیل کی شاندار تقدیر کو یوں بیان کرتا ہے:
" اَے خُدا! بادشاہ کو اپنے احکاماور شاہزادہ کو اپنی صداقت عطا فرما۔وہ صداقت سے تیرے لوگوں کیاور اِنصاف سے تیرے غرِیبوں کی عدالت کرے گا۔اِن لوگوں کے لِئے پہاڑوں سے سلامتی کےاور پہاڑِیوں سے صداقت کے پَھل پَیداہوں گے۔وہ اِن لوگوں کے غرِیبوں کی عدالت کرے گا۔وہ مُحتاجوں کی اَولاد کو بچائے گااور ظالِم کو ٹُکڑے ٹُکڑے کر ڈالے گا۔جب تک سُورج اور چاند قائِم ہیں۔لوگ نسل در نسل تُجھ سے ڈرتے رہیں گے۔وہ کٹی ہُوئی گھاس پر مینہ کی مانِنداور زمِین کو سیراب کرنے والی بارِش کطرح نازِل ہو گا۔اُس کے ایاّم میں صادِق برومند ہوں گےاور جب تک چاند قائِم ہے خُوب امن رہے گا۔اُس کی سلطنت سمُندر سے سمُندر تک اور دریایِ فرات سے زمِین کی اِنتہا تک ہو گی۔بیابان کے رہنے والے اُس کے آگے جُھکیں گےاور اُس کے دُشمن خاک چاٹیں گے۔ترسِیس کے اور جزِیروں کے بادشاہ نذریں گُذرانیں گے۔سبا اور سیبا کے بادشاہ ہدئے لائیں گے۔بلکہ سب بادشاہ اُس کے سامنے سرنِگُوں ہوں گے۔کُل قَومیں اُس کی مُطِیع ہوں گی۔کیونکہ وہ مُحتاج کو جب وہ فریاد کرے۔اور غرِیب کو جِس کا کوئی مددگار نہیں چُھڑائے گا۔وہ غرِیب اور مُحتاج پر ترس کھائے گا۔اور مُحتاجوں کی جان کو بچائے گا۔وہ فِدیہ دے کر اُن کی جان کو ظُلم اور جبر سےچُھڑائے گااور اُن کا خُون اُس کی نظر میں بیش قِیمت ہو گا۔وہ جِیتے رہیں گے اور سبا کا سونا اُس کو دِیا جائے گا۔لوگ برابر اُس کے حق میں دُعا کریں گے۔وہ دِن بھر اُسے دُعا دیں گے۔زمِین میں پہاڑوں کی چوٹِیوں پر اناج کی ا  ِفراط ہوگی۔اُن کا پَھل لُبنان کے درختوں کی طرحجُھومے گااور شہر والے زمِین کی گھاس کی مانِند ہرے بھرےہوں گے۔اُس کا نام ہمیشہ قائِم رہے گا۔جب تک سُورج ہے اُس کا نام رہے گا۔اور لوگ اُس کے وسِیلہ سے برکت پائیں گے۔سب قَومیں اُسے خُوش نصِیب کہیں گی۔ ( زبور    72 : 1 -17   ) 
اس حصے میں زبور نویس نے "بادشاہ" اور "شاہی بیٹے" کے لیے دعا کی۔ اُس نے دعا کی کہ داؤد کی نسل "عدل" اور "راستبازی" سے پہچانی جائے۔ لیکن اُس نے یہ بھی دعا کی کہ داؤد کی حکومت پوری زمین تک پھیل جائے — کہ وہ "سمندر سے سمندر تک"اور "دریا سے زمین کی انتہا تک"حکومت کرے۔ اُس نے دعا کی کہ "سب بادشاہ" اسرائیل کے بادشاہ کے آگے جھکیں اور اُس کی خدمت کریں۔ اُس نے دعا کی کہ بادشاہ کا "نام"،  "ہمیشہ قائم رہے" اور اُس کی شہرت   سورج کے برابر دیرپا ہو۔ اسی لیے آیت 17 میں زبور نویس نے داؤد کی نسل کے بارے میں یہ الفاظ لکھے: “لوگ اُس کے وسِیلہ سے برکت پائیں گے۔سب قَومیں اُسے خُوش نصِیب کہیں گی۔" 
یہ بات واضح ہے کہ یہ حوالہ پیدائش 3:12 کے اُس وعدے کی طرف اشارہ کرتا ہے کہ ابرہام زمین کی سب قوموں کے لیے برکت ہوگا۔ ابرہام اور اُس کی نسل کو چننے کا خدا کا مقصد اُس وقت پورا ہوگا جب داؤد کا خاندان خدا کی برکت سب قوموں تک پہنچائے گا۔ پھر وفادار لوگ عدل پائیں گے، اور خوشحالی اور امن پوری زمین پر پھیل جائے گا۔
اسی مستقبل کو سامنے رکھتے ہوئے، زبور نویس نے آیت 19 میں خدا کی یہ زبردست حمد لکھی:
“اُس کا جلِیل نام ہمیشہ کے لِئے مُبارک ہواور ساری زمِین اُس کے جلال سے معمُور ہو۔آمِین ثُمَّ آمِین!" ( زبور 72 : 19 )
زبور 19:72  بنی اسرائیل کی پوری تاریخ — بزرگوں کے وعدوں سے لے کر خروج، فتح اور سلطنت تک — کے آخری مقصد کو ظاہر کرتا ہے: کہ پوری زمین خدا کے جلال سے بھر جائے۔
جب داؤد کے خاندان کی حکومت کے ذریعے خدا کی بادشاہی اسرائیل کی سرحدوں سے نکل کر زمین کے  آخری کناروں تک پھیلے گی، تو خدا کا جلال پوری دنیا میں بھر جائے گا، جیسے وہ آسمان کو بھرتا ہے۔
ایک دن پوری زمین خدا کی روشنی سے بھر جائے گی۔ یہ روشنی ہر کونے اور ہر جگہ تک پھیل جائے گی، یہاں تک کہ مکاشفہ کی علامتی تصویر کے مطابق سورج کی بھی ضرورت نہیں رہے گی، کیونکہ خدا کا جلال خود پوری کائنات کو روشن کرے گا۔ ہم یہ منصوبہ پیدائش باب 1 میں دیکھتے ہیں، جہاں خدا نے مرد اور عورت کو اپنی صورت پر پیدا کیا، اور پھر اُنہیں حکم دیا کہ وہ زمین کو بھریں اور اُس پر حکومت کریں۔ اس سے ہمیں معلوم ہوتا ہے کہ ابتدا سے ہی، یعنی پیدائش باب 1 سے، خدا کا مقصد صرف باغِ عدن کو بھرنا نہیں تھا بلکہ پوری زمین کو اپنی صورت  پر  بنائے ہوئے   عبادت گزار انسانوں   سے بھر دینا تھا، جو اُس کے جلال کی عکاسی کریں۔
— ڈاکٹر اسکاٹ ریڈ
اب تک ہم نے دیکھا کہ عہد نامہِ قدیم کس طرح خدا کی بادشاہی کو وسیع اور محدود دونوں معنوں میں بیان کرتا ہے، اور یہ کہ خدا کی بادشاہی کس طرح قدیم تاریخ اور اسرائیل کی قومی تاریخ کے دورانارتقاءکرتی رہی۔ اب ہم اپنے آخری موضوع کی طرف بڑھتے ہیں: عہد نامہِ جدید کے دور میں خدا کی بادشاہی کی تکمیل۔
نیا عہد نامہ

  جس  بات کی تمام مسیحیوں کو تصدیق کرنی چاہیے،  وہ یہ ہے: یسوع کی خدمت کا مرکز، اور پورے عہدِ نامہِ جدید کا مرکز، خوشخبری ہے۔ مسیحی خوشخبری یا "اچھی خبر" کا اعلان ہماری مسیحی ایمان کا بنیادی حصہ ہے۔ اگرچہ ہم میں سے زیادہ تر اس بات سے اتفاق کرتے ہیں، لیکن ہم اکثر یہ نہیں سوچتے کہ مسیحی خوشخبری عہدِ نامہِ قدیم میں کتنی گہری طرح جڑی ہوئی ہے۔ مسیحی ایمان کی خوشخبری یہ اعلان ہے کہ یسوع نے خدا کی بادشاہی کی ماضی کی ناکامیوں پر فتح پائی، اور وہ خدا کی فتح مند بادشاہی کو دنیا کے کناروں تک پھیلانے میں کامیاب ہوا۔ یہی وہ خوشخبری ہے جس پر ہم ایمان رکھتے ہیں۔ یہ خدا کی بادشاہی کی خوشخبری ہے۔
متی نے یسوع کی منادی کو متی 23:4 میں یوں بیان کیا:
" یسُوعؔ تمام گلِیل میں پِھرتا رہا اور اُن کے عِبادت خانوں میں تعلِیم دیتا اور بادشاہی کی خُوشخبری کی مُنادی کرتا رہا۔ " ( متی 4 : 23 ) 
جیسا کہ ہم یہاں دیکھتے ہیں، یسوع  خوشخبری سناتا    تھا۔ لیکن یہ خوشخبری کس بارے میں تھی؟ یہ بادشاہی کی خوشخبری تھی۔ وہ خوشخبری جس پر ہم ایمان رکھتے ہیں اور دوسروں کو سناتے ہیں یہ ہے کہ مسیح نے عہدِ نامہِ قدیم کی تمام امیدوں کو پورا کیا — کہ خدا کی جلالی بادشاہی زمین پر ویسے ہی آئے جیسے آسمان پر ہے۔
جب ہم "بادشاہی کی خوشخبری" یا "خدا کی حکمرانی کی اچھی خبر" کی بات کرتے ہیں، تو یہ سوچنا  بہتر ہوتا ہے کہ ابتدائی مسیحی   جن کے لیے بائبل کا  یونانی ترجمہ    دستیاب تھا، وہ اس کا  کیا  معنی سمجھتے تھے۔ یسعیاہ 52 میں خدا اعلان کرتا ہے کہ وہ اپنی قوم کو بحال کرنے والا ہے، اور وہ کہتا ہے:
" اُس کے پاؤں پہاڑوں پر کیا ہی خُوش نُماہیںجو خُوشخبری لاتا ہے اور سلامتی کی مُنادی کرتا ہے اورخَیرِیت کی خبر اور نجات کا اِشتِہار دیتا ہے۔جو صِیُّون سے کہتا ہے تیرا خُدا سلطنت کرتا ہے۔" یہ خوشخبری سلامتی کی خبر کہلاتی ہے — یعنی خدا کی سلامتی کی خبر، خدا کی بادشاہی کی خبر، یہ خبر کہ خدا اپنی قوم کو بچا رہا ہے، اور وہ دنیا میں راستبازی اور انصاف قائم کرنے کے لیے اپنی قوم کی طرف سے کام  کر رہا ہے۔
اور جب یسوع پہلی بار آیا، تو اُس نے ہمیں اس آنے والی بادشاہی کی ایک جھلک دکھائی ، جب وہ لوگوں کو شفا دیتا تھا اور حیرت انگیز کام کرتا تھا۔ یہ سب اُس بادشاہی کی جھلکیاں تھیں جسے ہم اُس کی پوری شان کے ساتھ مستقبل میں مکمل طور پر دیکھیں گے۔
— ڈاکٹر کریگ ایس. کینر
ہم عہدِ نامہِ جدید میں خدا کی بادشاہی کو اسی طرح دیکھیں گے جیسے ہم نے بائبلی تاریخ کے پچھلے مراحل میں دیکھا۔ پہلے ہم دیکھیں گے کہ عہدِ نامہِ جدید خدا کی بادشاہی کے مقام کے بارے میں کیا کہتا ہے۔ پھر ہم بادشاہی کے لوگوں کے بارے میں بات کریں گے۔ اور آخر میں ہم عہدِ نامہِ جدید کے دور میں بادشاہی کی پیش رفت کا جائزہ لیں گے۔ آئیے سب سے پہلے عہدِ نامہِ جدید میں خدا کی بادشاہی کے مقام کو دیکھتے ہیں۔
مقام
افسوس کی بات ہے کہ بہت سے   مسیحی یہ سمجھتے ہیں کہ عہدِ نامہِ جدید کا ایمان زمین پر خدا کی بادشاہی سے بہت کم تعلق رکھتا ہے۔ ہم اکثر سنتے ہیں کہ عہدِ نامہِ قدیم زیادہ تر جسمانی دنیا پر مرکوز تھا، جبکہ عہدِ نامہِ جدید آسمانی اور روحانی حقیقتوں پر زور دیتا ہے۔
یہ بات کچھ حد تک درست بھی ہے:
· مسیح کے پیروکاروں کی شہریت آسمان میں ہے، کیونکہ ہمارا بادشاہ یسوع اس وقت باپ کے دہنے ہاتھ پر بیٹھا ہے۔
· ہم اندرونی روحانی تبدیلی پر بھی توجہ دیتے ہیں، کیونکہ روح القدس اس وقت ہمارے باطن کو نیا کرتا ہے، چاہے ہمارا جسم بگڑ   ہی رہا ہو۔
لیکن یہاں بہت احتیاط کی ضرورت ہے۔ عہدِ نامہِ جدید کا ایمان خدا کی زمینی بادشاہی سے الگ نہیں ہے۔ بلکہ عہدِ نامہِ جدید اعلان کرتا ہے کہ یسوع نے زمین پر خدا کی بادشاہی کے آخری مرحلے کو پورا کیا ہے۔ وہ اس بادشاہی کو ، جو امن، خوشی اور نیکی سے بھری ہے ،دنیا کے کناروں تک پھیلا رہا ہے۔
عہدِ نامہِ جدید بھی خدا کی بادشاہی کے مقام کے بارے میں وہی نکتہ ِ نظر رکھتا ہے جو ہمیں عہدِ نامہِ قدیم میں ملتا ہے:
1. مسیح کی بادشاہی کا کام اسرائیل کی سرزمین سے شروع ہوا۔
2. اور مسیح نے خدا کی بادشاہی کو زمین کےآخری  کناروں تک پھیلانے کے حکم کو پورا کیا۔
آئیے پہلے عہدِ نامہِ جدید میں خدا کی بادشاہی کے جغرافیائی مرکز کو دیکھتے ہیں۔
مرکز 
قدیم تاریخ میں عدن اور اس کا مقدس باغ خدا کی بادشاہی کا جغرافیائی مرکز تھا۔ وہیں سے انسانیت کو خدا کی حکمرانی کو پوری زمین تک پھیلانا تھا۔ بعد میں خدا نے وعدہ کی سرزمین میں اسرائیل کی قوم کے ذریعے اپنی بادشاہی قائم کی، اور وہیں سے خدا کے لوگ بادشاہی کو دنیا کے کناروں تک لے جانے لگے۔
یہ مرکزیت عہدِ نامہِ قدیم کے ایمان میں اتنی اہم تھی کہ یہ حیرت کی بات نہیں کہ یسوع ، اسرائیل کے مسیح  کی زندگی میں بھی یہی مرکزیت بنیادی کردار رکھتی ہے۔
بچپن میں تھوڑے عرصے کے لیے مصر میں رہنے کے علاوہ، یسوع نے اپنی پوری زندگی وعدہ کی سرزمین میں گزاری۔ وہ اسرائیل کی سرزمین میں پیدا ہوا، وہیں پلا بڑھا، وہیں شاگرد بلائے، وہیں خدمت کی، وہیں مصلوب ہوا، وہیں جی اُٹھا، اور وہیں سے آسمان پر چڑھا۔ یہاں تک کہ پنتکست کے دن بھی یسوع نے دنیا بھر میں بکھرے ہوئے یہودیوں کو واپس وعدہ کی سرزمین میں جمع کیا تاکہ وہ خوشخبری سنیں۔
یہ سمجھنے کے لیے کہ یسوع کی زمینی خدمت کا یہ مقام کیوں اتنا اہم ہے، ہمیں یاد رکھنا ہوگا کہ یسوع کی پیدائش سے پہلے وعدہ کی سرزمین میں کیا ہوا تھا۔
داؤد اور اس کی نسل کی حکومت کے تحت خدا نے اسرائیل کو وعدہ کی سرزمین میں ایک بادشاہی کے طور پر قائم کیا تھا۔ لیکن عہدِ نامہِ قدیم کے آخر میں ایک بڑا سانحہ پیش آیا: اسرائیل کے لوگ اور اُن کے بادشاہ خدا کے خلاف اتنی شدید بغاوت میں پڑ گئے کہ خدا نے زیادہ تر اسرائیلیوں کو سرزمین سے جلاوطن کر دیا۔ غیر قومیں  اور اُن کے جھوٹے، شیطانی دیوتا     اُن اسرائیلیوں پر بھی حکومت کرنے لگے جو وعدہ کی سرزمین کے کھنڈرات میں باقی  رہ گئے تھے۔
یسوع کے آنے سے پہلے اسرائیل کے لوگ پانچ سو سال سے زیادہ عرصے تک اس الٰہی عدالت  کی سزا میں زندگی گزار رہے تھے۔ یہاں تک کہ یسوع کی زمینی خدمت کے دوران بھی وعدہ کی سرزمین رومی سلطنت کے قبضے میں تھی۔ زمین گناہ اور تاریکی سے بھری ہوئی تھی۔ بدروحیں ہر طرف پھیلی ہوئی تھیں۔ لیکن یسوع ان حالات کو بدلنے اور خدا کی بادشاہی کے آخری مرحلے کو زمین پر لانے کے لیے آیا۔
لوقا    4 : 17 – 19  میں ناصرت کے عبادت خانے میں یسوع کے ابتدائی وعظوں  میں سے ایک کا بیان یوں ہے:
 " اور یسعیاہ نبی کی کِتاب اُس کو دی گئی اور کِتاب کھول کر اُس نے وہ مقام نِکالا جہاں یہ لِکھا تھا کہ خُداوند کا رُوح مُجھ پر ہے۔اِس لِئے کہ اُس نے مُجھے غرِیبوں کوخُوشخبری دینے کے لِئے مَسح کِیا۔اُس نے مُجھے بھیجا ہے کہ قَیدِیوں کو رِہائی اور اندھوں کو بِینائی پانے کی خبر سُناوُں۔              کُچلے ہُوؤں کو آزاد کرُوں۔اور خُداوند کے سالِ مقبُول کی مُنادی کرُوں۔"
(لوقا    4 : 17 – 19   )
 
یہ پیشگوئی یسعیاہ 61 سے تھی، جس میں بتایا گیا تھا کہ جب جلاوطنی کی سزا ختم ہوگی تو خدا اپنی قوم پر برکتیں نازل کرے گا۔
یسوع نے"غریبوں"، "قیدیوں"، “اندھوں" اور "کُچلے ہوؤں"           کا ذکر اس لیے کیا تاکہ وہ دکھائے کہ اسرائیل نے جلاوطنی کی سزا میں کتنی سخت مصیبتیں برداشت کی تھیں۔
لیکن اُس نے یہ بھی یاد دلایا کہ ایک شخصیت کا وعدہ کیا گیا تھا جو جلاوطنی کو ختم کرے گی — وہ جس پر "خداوند کا روح"ہوگا اور جسے خدا نے "مسح" کیا ہوگا۔
یہ مسح کیا ہوا بادشاہ "خداوند کے فضل کےسال"— یعنی خدا کی مہربانی — کا اعلان کرے گا۔ وہ غریبوں کو خوشخبری، قیدیوں کو آزادی، اندھوں کو بینائی، اور کُچلے ہوؤں کو رہائی دے گا۔
اب دیکھیں کہ یسوع نے یہ الفاظ پڑھنے کے بعد  لوقا 4 : 20 – 21 میں کیا کِیا:
 "  پِھر وہ کِتاب بند کر کے اور خادِم کو واپس دے کر بَیٹھ گیا اور جِتنے عِبادت خانہ میں تھے سب کی آنکھیں اُس پر لگی تِھیں۔  وہ اُن سے کہنے لگا کہ آج یہ نوِشتہ تُمہارے سامنے پُورا ہُؤا۔ " (    لوقا 4 : 20 –     21 ) 
یسوع نے بے خوفی سے  اعلان کیا کہ وہی وہ شخصیت ہے جس کا عہدِ نامہِ قدیم میں وعدہ کیا گیا تھا — وہی جو بنی  اسرائیل کی جلاوطنی ختم کرے گا اور خدا کی برکتیں اپنی قوم پر نازل کرے گا۔
اسی لیے عہدِ نامہِ جدید یسوع کے وعدہ کی سرزمین میں کیے گئے کاموں پر اتنی توجہ دیتا ہے۔ وہ سب سے پہلے اسرائیل کی سرزمین میں آیا تاکہ ابرہام کی وفادار نسل کے باقی ماندہ لوگوں کو نجات دے  اور  وہ بھی خدا کی زمینی بادشاہی کے جغرافیائی مرکز میں۔
یہ بات اہم ہے کہ عہدِ نامہِ جدید میں خدا کی بادشاہی کا جغرافیائی مرکز وعدہ کی سرزمین ہی تھا۔ لیکن اتنا ہی اہم یہ بھی ہے کہ زمین کے کناروں تک خدا کی بادشاہی کا آخری اور مکمل طور پر کامیاب عالمی پھیلاؤ  یسوع کی پہلی آمد کے ساتھ شروع ہو چکا تھا۔
توسیع
جیسا کہ ہم نے پہلے دیکھا، متی 10:6 میں یسوع نے اپنے شاگردوں کو یہ دعا سکھائی کہ خدا کی بادشاہی پوری دنیا میں پھیل جائے:
 "تیری بادشاہی آئے۔تیری مرضی جَیسی آسمان پر پُوری ہوتی ہےزمِین پر بھی ہو ۔ "                                ( متی                6   : 10 ) 
یسوع  نے اپنی  پوری زمینی خدمت کے دوران،   اپنے شاگردوں کی توجہ ہمیشہ اسی عالمگیر مقصد پر مرکوز رکھی۔ متی 14:24 میں یسوع نے اپنے شاگردوں سے کہا:
" اور بادشاہی کی اِس خُوشخبری کی مُنادی تمام دُنیا میں ہو گی تاکہ سب قَوموں کے لِئے گواہی ہو۔ تب خاتِمہ ہو گا۔" ( متی   24 : 14 ) 
یعنی خدا کی بادشاہی کے آنے کی خوشخبری پوری دنیا میں پھیلائی جائے گی، اور جب یہ پیغام ہر قوم تک پہنچ جائے گا، تب یسوع دوبارہ آئے گا۔ عہدِ نامہِ جدید بار بار اس بات پر زور دیتا ہے کہ یسوع اور اُس کے پہلے صدی کے رسولوں اور نبیوں نے پوری لگن کے ساتھ خدا کی بادشاہی کو وعدہ کی سرزمین سے اٹھا کر دنیا کی تمام قوموں تک پہنچایا۔
اب جبکہ ہم نے عہدِ نامہِ جدید میں خدا کی بادشاہی کے مقام کو سمجھ لیا ہے، ہمیں اب بادشاہی کے لوگوں کی طرف متوجہ ہونا چاہیے۔
قوم
ابتدا میں خدا نے انسانوں  کو اس لیے پیدا کیا تھا کہ وہ زمین پر خدا کی بادشاہی کو پھیلائیں۔ خدا نے بنی  اسرائیل کو بھی خاص طور پر اسی مقصد کے لیے چُنا، اور داؤد کے خاندان کو مقرر کیا کہ وہ اسرائیل کی قیادت کرے اور اس بُلاہٹ کو پورا کرے۔ لیکن جیسا کہ ہم پہلے دیکھ چکے ہیں، عہدِ نامہِ قدیم کے آخر تک داؤد کا خاندان اور اسرائیل کی قوم اس بُلاہٹ سے اتنی دور ہو چکی تھی کہ خدا نے اُنہیں جلاوطنی کی سخت سزا میں ڈال  دیا۔ بنی اسرائیل سینکڑوں سال تک  خدا کے دشمنوں کے ظلم  سہتے رہے۔
اسی لیے یہ حیرت کی بات نہیں کہ یسوع اور اُس کے پیروکار "خوشخبری"یا "اچھی خبر" کی بات کرتے تھے۔ وہ اعلان کرتے تھے کہ خدا کا انسانیت کے لیے اصل منصوبہ — یعنی زمین کو اپنی بادشاہی سے بھر دینا — اب یسوع کے ذریعے پورا ہونے والا ہے۔ یسوع خدا کے دشمنوں کو شکست دے گا، اور خدا کی قوم کو پوری دنیا میں برکت دے گا۔
عہدِ نامہِ جدید میں بادشاہی کے لوگوں کو سمجھنے کے لیے ہم دو باتوں پر غور کریں گے:
1. مسیح کی خدمت — جو خدا کی کامل، راستباز اور اعلیٰ ترین صورت ہے۔
2. ایمان داروں کی خدمت — جو خدا کی تجدید شدہ صورتیں ہیں۔
آئیے پہلے دیکھتے ہیں کہ مسیح نے خدا کی اعلیٰ ترین صورت کے طور پر کس طرح وفاداری سے خدمت کی۔
 مسیح
بہت سے مسیحی اس حقیقت پر کم توجہ دیتے ہیں کہ تثلیث کی دوسری ہستی — ازلی کلام — انسان کیوں بنی۔ ہم درست طور پر مانتے ہیں کہ یسوع مکمل خدا اور مکمل انسان ہے، لیکن اکثر ہم اُس کی الوہیت پر اتنا زور دیتے ہیں کہ اُس کی انسانیت کی اہمیت ہماری نظر سے اوجھل ہو جاتی ہے۔ نتیجہ یہ ہے کہ آج بہت سے مسیحی کسی کو  یہ سمجھانے میں مشکل محسوس کرتے ہیں کہ یسوع کا انسان بننا کیوں ضروری تھا۔
عہدِ نامہِ جدید اس کا سادہ جواب دیتا ہے: یسوع انسان اس لیے بنا تاکہ وہ وہی کردار پورا کرے جو خدا نے ابتدا سے اپنی صورت  پر  بنے انسان کے لیے مقرر کیا تھا۔
عہدِ نامہِ جدید یسوع کی انسانیت کی اہمیت کو کئی طریقوں سے بیان کرتا ہے، لیکن ہم یہاں دو پہلوؤں پر توجہ دیں گے:
1. یسوع آخری آدم ہے۔
2. یسوع داؤد کے خاندان سے خدا کا کاہن اور بادشاہ ہے۔
آئیے پہلے دیکھتے ہیں کہ"آخری آدم"  ہونے کا کیا مطلب ہے۔
 آخری آدم
بائبل کا  تقریباً ہر طالب علم جانتا ہے کہ پولس رسول نے آدم اور مسیح کے درمیان ایک گہرا موازنہ کیا ہے۔   رومیوں 5 : 12 – 21  اور دیگر مقامات میں پولس سکھاتا ہے کہ آدم کا گناہ خدا کی نظر میں اتنا سنگین تھا کہ اُس نے پوری انسانیت کو بربادی اور ابدی عدالت  کی سزا    دے دی ۔ لیکن اسی طرح پولس یہ بھی بتاتا ہے کہ یسوع کی کامل فرمانبرداری — اُس کی تکلیف، اُس کی موت، اور اُس کی صلیب — خدا کی نظر میں اتنی عظیم تھی کہ اُس نے اُن سب کے لیے ابدی زندگی لے آئی جو اُس پر ایمان رکھتے ہیں۔
1 کرنتھیوں   15 : 21 – 22  میں پولس یسوع کی انسانیت کی اہمیت کو یوں بیان کرتا ہے:
 " کیونکہ جب آدمی کے سبب سے مَوت آئی تو آدمی ہی کے سبب سے مُردوں کی قِیامت بھی آئی۔  اور جَیسے آدمؔ میں سب مَرتے ہیں وَیسے ہی مسِیح میں سب زِندہ کِئے جائیں گے۔"    ( کرنتھیوں   15 : 21 – 22 ) 
ہم نجات کو خدا کے فضل کا تحفہ سمجھنے کے اتنے عادی ہیں کہ شاید ہم توقع کرتے کہ پولس یوں لکھتا: “چونکہ ایک انسان کے سبب موت آئی، خدا کے فضل سے قیامت بھی آئی۔” یہ بات درست بھی ہوتی — کیونکہ نجات واقعی خدا کے فضل سے ہے — لیکن پولس یہاں ایک اور نکتہ واضح کرنا چاہتا تھا۔
پولس نے زور دے کر کہا کہ:
· موت ایک انسان (آدم) کے ذریعے آئی
· اور قیامت بھی ایک انسان (مسیح) کے ذریعے آتی ہے
آدم — جو پہلا انسان تھا، خدا کی پہلی صورت  تھا، خدا کی بادشاہی کے مقصد میں ناکام ہوا، اور اُس کی ناکامی نے پوری انسانیت کو موت  کے حوالے کر دیا ۔ لیکن خدا نے اپنا  یہ منصوبہ کبھی منسوخ نہیں کیا کہ اُس کی بادشاہی انسانوں کے ذریعے زمین پر آئے گی۔
اسی لیے ضروری تھا کہ ایک انسان — ایک راستباز، مکمل فرمانبردار انسان — وہ کام پورا کرے جو آدم نہ کر سکا۔
ہزاروں سال تک خدا کے وفادار لوگ ایسے ہی ایک انسان کے لیے دعا کرتے رہے۔ اور مسیح وہی راستباز انسان ہے   جو نجات لاتا ہے، جو قیامت کی زندگی لاتا ہے، اور جو خدا کی بادشاہی میں اُن سب کو زندگی بخشتا ہے جو اُس پر ایمان رکھتے ہیں۔
 (
خُدا کا منصوبہ یہ تھا کہ ایک راستباز، کامل فرمانبردار انسان
 خُدا کی بادشاہی کے مقصد کو پُورا کرے ۔ 
)











یسوع خدا کی کامل اور بے عیب صورت ہے۔ یسوع"دوسرا آدم"ہے، اور  جیسا کہ 1 کرنتھیوں 45:15 میں لکھا ہے "آخری آدم" ہے — جو خدا کی قدرت کا مکمل اظہار تھا۔ خدا کی غیر معمولی قدرت یسوع کی کامل زندگی میں ظاہر ہوئی، کیونکہ وہ انسان بن کر آیا، لیکن اُس نے کبھی گناہ نہیں کیا۔ وہ ایسا انسان تھا جو گناہ سے پیدا نہیں ہوا تھا۔ اگر ہم                                                                                                                                                متی    1 : 19 – 20 کو دیکھیں تو ہمیں معلوم ہوتا ہے کہ یسوع کی روح نہ یوسف سے آئی تھی، نہ مریم سے، نہ آدم کی نسل سے — بلکہ وہ روح القدس سے آئی تھی۔ اسی لیے اُس کی زندگی اندر سے پاک تھی؛ چاہے وہ انسانی جسم اور خون میں دنیا میں آیا تھا، اُس کی پاکیزگی اُس کے باطن سے نکلتی تھی، ۔
— ڈاکٹر یوہانس پراپتوارسو
اب، آخری آدم ہونے کے علاوہ، عہدِ نامہِ جدید یہ بھی زور دیتا ہے کہ مسیح بادشاہی کے آخری مرحلے میں خدا کا کاہن اور بادشاہ بن کر خدمت کرتا ہے۔
 کاہن اور بادشاہ
آپ کو یاد ہوگا کہ ابتدا میں آدم اور حوا خدا کے شاہی کاہنوں کی طرح خدمت کرتے تھے۔ پھر خدا نے اسرائیل کی قوم کو چُنا کہ وہ پوری انسانیت کی رہنمائی کرے اور خدا کی "کاہنوں کی مملکت "کے طور پر خدمت کرے۔ ہم نے یہ بھی دیکھا کہ جب اسرائیل ایک مکمل بادشاہی بن گیا، تو خدا نے کاہنوں اور بادشاہوں کو مسح کیا — خاص طور پر داؤد اور اُس کی نسل کو — تاکہ وہ خدا کے شاہی کاہنوں کی طرح خدمت کریں۔
اسی لیے عبرانیوں کا مصنف بار بار مسیح کی شاہی کہانت  پر زور دیتا ہے۔ عبرانیوں 14:4 میں لکھا ہے:
" پس جب ہمارا ایک اَیسا بڑا سردار کاہِن ہے جو آسمانوں سے گُذر گیا یعنی خُدا کا بیٹا یِسُوعؔ ۔" ( عبرانیوں 14:4 )
یسوع نے صلیب پر مر کر گناہ کے لیے آخری اور کامل قربانی پیش کی۔ اُس نے خدا کی عدالت کو اپنے اوپر لے لیا — اُن سب کی طرف سے جو اُس پر ایمان رکھتے ہیں۔
اس کے علاوہ، عہدِ نامہِ جدید  اس بات پر بھی زور دیتا ہے کہ یسوع — داؤد کے خاندان کا راستباز مسح کیا ہوا بادشاہ — ہمیشہ کے لیے داؤد کے تخت پر بیٹھا ہے۔ فرشتہ جبرائیل نے لوقا 1 : 32 – 33  میں  مریم کو یسوع کی پیدائش کی خبر دیتے ہوئے کہا 
 " وہ بزُرگ ہو گا اور خُدا تعالےٰ کا بیٹا کہلائے گا اور خُداوند خُدا اُس کے باپ داؤُد کا تخت اُسے دے گا  اور وہ یعقُوبؔ کے گھرانے پر ابد تک بادشاہی کرے گا اور اُس کی بادشاہی کا آخِر نہ ہو گا۔" ( لوقا 1 : 32 – 33   ) 
چونکہ مسیح نے داؤد کے خاندان کی شاہی کہانت  کو مکمل طور پر پورا کیا، اس لیے اُس کی بادشاہی کبھی ختم نہیں ہوگی۔ خدا کی بادشاہی کے تمام مقاصد یسوع کی حکمرانی کے ذریعے پورے ہوں گے۔
جب ہم عہدِ نامہِ جدید میں خدا کی بادشاہی کے لوگوں پر غور کرتے ہیں، تو مسیح بلا شک و شبہ خدا کی اعلیٰ ترین صورت ہے — وہی ہے جو آدم، اسرائیل اور داؤد کے خاندان کو دی گئی خدمت کو مکمل طور پر پورا کرتا ہے۔ لیکن عہدِ نامہِ جدید اس پر  بھی زور دیتا ہے کہ تمام سچے ایمان دار مسیح کے ساتھ جُڑے ہوئے ہیں، اور اسی لیے کلیسیا اب خدا کی بادشاہی کے لوگوں کے طور پر خدمت کرتی ہے۔


 ایمان دار
عہدِ نامہِ جدید کے آغاز میں مسیحی کلیسیا تقریباً مکمل طور پر یہودیوں پر مشتمل تھی ۔ یہ ابرہام کی جسمانی نسل تھی ، جنہوں نے توبہ کی اور یسوع پر مسیح کے طور پر ایمان  لائے۔ یسوع، اُس کے رسول، اور اُس کے نبی سب یہودی تھے۔ پنتکست کے دن ایمان لانے والے سب لوگ بھی یہودی تھے۔
ان ابتدائی دنوں میں خدا نے وعدہ کی سرزمین میں رہنے والے یہودیوں میں سے، اور غیر قوموں میں بکھرے ہوئے یہودیوں میں سے، ایک وفادار باقی ماندہ جماعت کو جمع کیا۔
لیکن زیادہ دیر نہ گزری تھی کہ ایک حیرت انگیز بات ہونے لگی۔ خدا نے اپنا وہ وعدہ پورا کرنا شروع کیا جو اُس نے ابرہام سے کیا تھا — کہ اُس کی نسل کے ذریعے خدا کی بادشاہی کی برکتیں غیر قوموں تک بھی پہنچیں گی۔ اسی لیے عہدِ نامہِ جدید تمام مسیحیوں — چاہے وہ یہودی ہوں یا غیر قوموں سے — کو خدا کی تجدید شدہ صورتیں کہتا ہے۔
افسیوں 24:4 میں پولس رسول  لکھتا ہے کہ ایمان داروں کو چاہیے کہ:
" نئی اِنسانِیّت کو پہنیں جو خُدا کے مُطابِق سچّائی کی راست بازی اور پاکِیزگی میں پَیدا کی گئی ہے۔"  (افسیوں 24:4 ) 
اسی طرح 1 پطرس 9:2 میں پطرس پوری کلیسیا — یہودی اور غیر قوم دونوں — کو خدا کے شاہی کاہنوں کا فرقہ  کہتا ہے:
 " تُم ایک برگُزِیدہ نسل۔ شاہی کاہِنوں کا فِرقہ۔ مُقدّس قَوم اور اَیسی اُمّت ہو جو خُدا کی خاص مِلکِیّت ہے تاکہ اُس کی خُوبِیاں ظاہِر کرو جِس نے تُمہیں تارِیکی سے اپنی عجِیب رَوشنی میں بُلایا ہے۔ " (1 پطرس 9:2  )  
یہ الفاظ خروج 6:19 کی بازگشت ہیں، جہاں خدا نے اسرائیل کو “کاہنوں کی بادشاہی” کہا تھا۔ لیکن پطرس اب یہی الفاظ کلیسیا پر لاگو کرتا ہے — یعنی یہودی اور غیر قوم دونوں پر۔
مسیح کے پیروکار — دنیا کی ہر قوم اور ہر نسل سے — ابرہام کے خاندان میں شامل کیے جاتے ہیں، تاکہ پوری مسیحی کلیسیا “چنی ہوئی نسل، شاہی کاہنوں کی جماعت، مقدس قوم، اور خدا کی خاص ملکیت” بن جائے۔ تمام ایمان دار دنیا میں خدا کے شاہی کاہنوں کی طرح خدمت کرتے ہیں۔ ہم “مسیح کی خوبیوں کا اعلان کرتے ہیں” اور وہ مشن پورا کرتے ہیں جو پہلے اسرائیل کو دیا گیا تھا — یعنی دنیا کو خدا کی برکتوں تک لے جانا۔
ڈاکٹر وویانی سنڈو اس حقیقت کو یوں بیان کرتے ہیں:
“1 پطرس 9-8:2 میں پطرس خدا کے لوگوں کو بتاتا ہے کہ وہ کون ہیں — وہ چنی ہوئی نسل ہیں، وہ دنیا سے نکالے گئے لوگ ہیں، وہ خدا کے ہیں۔ لیکن وہ صرف نام کے لوگ نہیں، بلکہ مقصد والے لوگ ہیں۔ وہ کاہنوں کی طرح شفاعت کرتے ہیں — قربانیاں پیش کرنے والے پرانے کاہنوں کی طرح نہیں، بلکہ لوگوں کے لیے دعا کرنے والے۔ خدا نے ہمیں اس لیے رکھا ہے کہ ہم اُس کی خوبیوں کا اعلان کریں تاکہ بہت سے لوگ اُسے جانیں اور اُس پر ایمان لائیں۔ اور ہم مقدس بھی ہیں — یعنی الگ کیے گئے لوگ۔”
— ڈاکٹر وویانی سنڈو
اب جبکہ ہم نے عہدِ نامہِ جدید میں بادشاہی کے مقام اور لوگوں دونوں کو دیکھ لیا ہے، اب ہمیں بادشاہی کی پیش رفت کی طرف بڑھنا چاہیے۔

پیش رفت
عہدِ نامہِ جدید میں خدا کی بادشاہی کی پیش رفت بائبل کی سب سے انقلابی اور حیران کن تعلیمات میں سے ایک ہے۔ یہ تعلیم اتنی غیر معمولی تھی کہ پہلی صدی کے زیادہ تر یہودیوں نے یسوع کو مسیح ماننے سے انکار کر دیا۔ یسوع کے زمانے میں یہودیوں کے اندر کئی فرقے اور گروہ موجود تھے   جیسے فریسی، صدوقی، جو یروشلم میں مذہبی اختیار رکھتے تھے؛ غیور، جو رومیوں کے خلاف طاقت کے ذریعے بغاوت کرنا چاہتے تھے؛ اور بیابان میں رہنے والی مختلف الگ تھلگ جماعتیں۔
ان سب کے نظریات اور طریقے مختلف تھے، لیکن ایک امید سب میں مشترک تھی: کہ مسیح جلد آئے گا اور خدا کی بادشاہی کو ایک ہی لمحے میں، طاقت اور فیصلہ کن قوت کے ساتھ، دنیا بھر کی برائی پر غالب کر دے گا۔
لیکن یسوع اور اُس کے پہلے صدی کے رسولوں اور نبیوں نے اس عام توقع کو چیلنج کیا۔ انہوں نے وہ حقیقت ظاہر کی جو اُس وقت تک چھپی ہوئی تھی — اور جسے صرف یسوع نے خود کھول کر بتادیا:
یسوع واقعی مسیح ہے، لیکن وہ خدا کی بادشاہی کو ایک ہی لمحے میں نہیں لائے گا۔ بلکہ یہ بادشاہی ایک طویل عرصے میں، آہستہ آہستہ، مرحلہ وار زمین پر قائم ہوگی۔
یسوع نے اس حقیقت کو سمجھانے کے لیے متی   13 : 31  - 32  میں تمثیل کے زریعے بتایا:
 (
آسمان کی بادشاہی رائی کے دانے کی مانند ہے۔ 
) " آسمان کی بادشاہی اُس رائی کے دانے کی مانِند ہے جِسے کِسی آدمی نے لے کر اپنے کھیت میں بو دِیا۔  وہ سب بِیجوں سے چھوٹا تو ہے مگر جب بڑھتا ہے تو سب ترکارِیوں سے بڑا اور اَیسا درخت ہو جاتا ہے کہ ہوا کے پرِندے آ کر اُس کی ڈالِیوں پر بسیرا کرتے ہیں۔" (  متی   13 : 31  - 32 )
اس تمثیل میں یسوع نے اعلان کیا کہ خدا کی بادشاہی اچانک، زبردست دھماکے کے ساتھ نہیں آئے گی۔ بلکہ یہ رائی کے دانے کی طرح چھوٹی سی شروعات کرے گی ۔لیکن وقت کے ساتھ ساتھ یہ بڑھتی جائے گی، پھیلتی جائے گی، اور آخرکار ایک بڑے درخت کی طرح پوری دنیا میں پھیل جائے گی۔
عہدِ نامہِ جدید ہمیں بتاتا ہے کہ بادشاہی کی شروعات یسوع کی زمینی خدمت کے دوران خاموش، چھوٹی اور بظاہر معمولی تھی۔ لیکن آخر میں — جب مسیح دوبارہ آئے گا — اُس کی بادشاہی پوری زمین پر پھیل چکی ہوگی۔
اسی تعلیم کے مطابق، ہم عہدِ نامہِ جدید میں خدا کی بادشاہی کی پیش رفت کو تین بڑے مراحل میں سمجھ سکتے ہیں:
پہلا مرحلہ: بادشاہی کا آغاز 
یہ مرحلہ یسوع کی خدمت اور اُس کے پہلے صدی کے رسولوں اور نبیوں کی خدمت کے ذریعے شروع ہوا۔ دو ہزار سال پہلے یسوع نے زمین پر خدا کی جلالی بادشاہی کے آخری اور فتح مند مرحلے کا آغاز کر دیا تھا۔
اسی لیے افسیوں 20:2 میں پولس رسول کلیسیا کے بارے میں لکھتا ہے کہ  :
" رسُولوں اور نبِیوں کی نیو پر جِس کے کونے کے سِرے کا پتّھر خُود مسِیح یِسُوع ہے تعمِیر کِئے گئے ہو۔" ( افسیوں 20:2 )
 (
آغاز
تسلسل
تکمیل
خُدا کی بادشاہی تین مرحلوں میں آئے گی۔
)یعنی بادشاہی کا آغاز یسوع نے کیا، اور رسولوں و نبیوں نے اُس بنیاد کو دنیا میں پھیلایا — ایک ایسی بنیاد جس پر آج پوری کلیسیا کھڑی ہے۔


ہم خدا کی بادشاہی کے دوسرے مرحلے کو بادشاہی کا تسلسل کہہ سکتے ہیں۔ یہ وہ طویل دور ہے جس میں کلیسیا کی پوری تاریخ کے دوران خدا کی بادشاہی آہستہ آہستہ بڑھتی اور پھیلتی رہی ہے۔ اس عرصے میں مسیح دنیا بھر میں خوشخبری کی منادی کے ذریعے اپنی بادشاہی کو مسلسل وسیع کرتا رہتا ہے۔ اور وہ اپنے پیروکاروں کو حکم دیتا ہے کہ خدا کی بادشاہی کو پھیلانا اُن کی زندگی کی سب سے بڑی ترجیح ہونی چاہیے۔
جیسا کہ یسوع نے متی 33:6   میں فرمایا:
 " تُم پہلے اُس کی بادشاہی اور اُس کی راست بازی کی تلاش کرو تو یہ سب چِیزیں بھی تُم کو مِل جائیں گی۔" ( متی 33:6    ) 
یعنی ہماری زندگی کے ہر دن، ہر لمحے، ہمارا مقصد یہ ہونا چاہیے کہ خدا کی بادشاہی — اُس کی راستباز حکمرانی — پوری دنیا میں پھیلتی جائے۔
خدا کی بادشاہی کا تیسرا مرحلہ بادشاہی کی   تکمیل ہے۔ یہ وہ وقت ہے جب مسیح دوبارہ آئے گا اور خدا کے اُس منصوبے کو پورا کرے گا جس کے مطابق پوری دنیا خدا کی بادشاہی میں تبدیل ہو جائے گی۔
مکاشفہ 15:11 میں یوحنا اس آخری مرحلے کو یوں بیان کرتا ہے:
 "  اور جب ساتوِیں فرِشتہ نے نرسِنگا پُھونکا تو آسمان پر بڑی آوازیں اِس مضمُون کی پَیدا ہُوئیں کہ دُنیا کی بادشاہی ہمارے خُداوند اور اُس کے مسِیح کی ہو گئی اور وہ ابدُالآباد بادشاہی کرے گا۔"  ( مکاشفہ 15:11 ) 
جب مسیح زمین پر واپس آئے گا، وہ خدا کے ہر دشمن کو شکست دے گا، اور دنیا کی بادشاہی خدا اور اُس کے مسیح کی بادشاہی بن جائے گی۔ اور اُس وقت سے آگے — ہمیشہ ہمیشہ کے لیے — وہ پوری کائنات پر حکمرانی کرے گا۔
مسیح کے پیروکار ہونے کے ناطے، ہم پیچھے مڑ کر دیکھتے ہیں کہ یسوع نے بادشاہی کے آغاز میں کیا کچھ مکمل کیا۔ ہم اپنا ایمان اور امید یسوع کی زندگی، اُس کی موت، اُس کے جی اُٹھنے، اُس کے آسمان پر چڑھنے، اور دو ہزار سال پہلے روح القدس کے نزول پر رکھتے ہیں۔
ہم اپنی امید اُس کام پر بھی رکھتے ہیں جو مسیح بادشاہی تسلسل کے  مرحلے میں کر رہا ہے۔ ازندہ کئے   گئے مسیح کی قیادت میں، اور روح القدس کی قوت کے ذریعے، کلیسیا نے نسل در نسل خوشخبری کو دنیا کی قوموں تک پہنچایا ہے۔
اور یقیناً، ہم اپنی امید اُس پر بھی رکھتے ہیں جو مسیح بادشاہی کی   تکمیل  پر کرے گا۔ مسیح جلال کے ساتھ واپس آئے گا اور نئی تخلیق کو اُس کی پوری شان کے ساتھ قائم کرے گا — ایک ایسی دنیا جو خدا کے جلال سے بھری ہوگی۔
خُلا صہ

اس سبق میں ہم نے اُس مرکزی موضوع کا تعارف حاصل کیا جو پورے عہدِ نامہِ قدیم کو ایک لڑی میں پروتا ہے: خدا کی بادشاہی۔
ہم نے دیکھا کہ عہدِ نامہِ قدیم کے تمام مصنفین وسیع معنوں میں یہ مانتے تھے کہ خدا ہمیشہ سے تاریخ کا بے مثال حاکم رہا ہے اور ہمیشہ رہے گا۔ لیکن  محدود معنوں میں وہ یہ بھی مانتے تھے کہ خدا کی حکمرانی وقت کے ساتھ ساتھ زمین پر ظاہر ہوتی جائے گی — یہاں تک کہ خدا کی مرضی زمین پر ویسے ہی پوری ہو گی  جیسے آسمان میں ہوتی ہے۔
اس مقصد کی شروعات قدیم تاریخ میں ہوئی، پھر یہ اسرائیل کی قومی تاریخ میں آگے بڑھا، اور آخرکار یہ مقصد عہدِ نامہِ جدید میں مسیح کے ذریعے پورا ہوا۔
جو بھی عہدِ نامہِ قدیم کا مطالعہ کرتا ہے وہ جانتا ہے کہ یہ کتابیں کبھی کبھی مشکل محسوس ہو سکتی ہیں۔ اسی لیے ضروری ہے کہ ہم ہمیشہ بڑی تصویر کو ذہن میں رکھیں۔عہدِ نامہِ قدیم کے تمام مصنفین خدا کی بادشاہی کے بارے میں ایک مشترکہ ایمان رکھتے تھے، اور اُنہوں نے اپنی کتابیں اسی مقصد کے لیے لکھیں کہ خدا کی بادشاہی زمین پر آگے بڑھے۔وہ جانتے تھے کہ خدا نے دنیا کو اس لیے پیدا کیا کہ یہ اُس کی بادشاہی بنے، اور وہ اسے اپنے جلال سے بھر دے گا، اور ایک دن ہر مخلوق اُس کی بے انتہا تمجید  کرے گی۔
خدا یہ مقصد انسانوں کے ذریعے پورا کرے گا — یعنی اپنی صورتوں کے ذریعے۔ اور برائی کی تمام رکاوٹوں کے باوجود، خدا کی بادشاہی ناکام نہیں ہوگی۔عہدِ نامہِ قدیم کے ہر موڑ پر یہ امید جھلکتی ہے کہ یسوع ہی وہ ہستی ہے جو خدا کے اس منصوبے کو پورا کرے گا۔ یسوع خدا کی بادشاہی کو زمین پر لائے گا، اور وہ اُن سب کو — جو اُس پر ایمان رکھتے ہیں — اپنی جلالی بادشاہی میں ہمیشہ کے لیے اپنے  ساتھ حکمرانی کی خوشی عطا کرے گا۔




شریک مصنفین
ڈاکٹر رچرڈ ایل۔ پراٹ، جونیئر، (میزبان)  تھرڈ ملی نیئم منسٹریز کے شریک بانی اور صدر ہیں۔ وہ بیس سال سے زیادہ عرصے تک ریفارمڈ تھیولوجیکل سیمنری میں عہد نامہِ قدیم کے پروفیسر کے طور پر خدمات انجام دیتے رہے اور وہاں عہد نامہِ قدیم کے شعبے کے سربراہ بھی رہے۔
ڈاکٹر پراٹ ایک  سند یافتہ پادری ہیں اور دنیا بھر میں خوشخبری سنانے اور تعلیم دینے کے لئے  وسیع پیمانے پر سفر کرتے ہیں   ۔ انہوں نے اپنی تعلیم ویسٹ منسٹر تھیولوجیکل سیمنری سے شروع کی، پھر یونین تھیولوجیکل سیمنری سے ایم۔ڈِو (M.Div.) کی ڈگری حاصل کی، اور آخرکار ہارورڈ یونیورسٹی سے عہد نامہِ قدیم کے مطالعہ میں ڈاکٹریٹ (Th.D.) کی ڈگری حاصل کی۔
وہ NIV Spirit of the Reformation Study Bible کے جنرل ایڈیٹر ہیں اور New Living Translation کے مترجمین میں شامل ہیں۔ اس کے علاوہ، انہوں نے بے شمار مضامین اور کتابیں تحریر کی ہیں، جن میں شامل ہیں:
· Pray with Your Eyes Open
· Every Thought Captive
· Designed for Dignity
· He Gave Us Stories
· Commentary on 1 & 2 Chronicles
· Commentary on 1 & 2 Corinthians
 
ڈاکٹر رک بوئڈ ویسلی بائبلی سیمینری میں بائبلی تشریح  کے پروفیسر ہیں۔
ڈاکٹر رابرٹ بی. چِزلْم جونیئر ڈلاس تھیولوجیکل سیمینری میں عہدِ نامہِ قدیم کے پروفیسر اور شعبۂ عہدِ نامہِ قدیم کے سربراہ ہیں۔
ڈاکٹر ڈگلس گروپ ریڈیمَر سیمینری میں عہدِ نامہِ قدیم کے پروفیسر اور ایسوسی ایٹ اکیڈمک ڈین کے طور پر خدمات انجام دے چکے ہیں۔
ڈاکٹر گرانٹ آر. آسبورن (2018–1942) ٹرینیٹی ایونجیلیکل ڈیوینیٹی اسکول میں عہدِ نامہِ جدید کے پروفیسر تھے۔
ڈاکٹر جوناتھن ٹی. پیننگٹن سدرن بیپٹسٹ تھیولوجیکل سیمینری میں عہدِ نامہِ جدید کی تشریح کے ایسوسی ایٹ پروفیسر اور ریسرچ ڈاکٹریٹ اسٹڈیز کے ڈائریکٹر ہیں۔
ڈاکٹر یوہانس پراپتوارسو باتو تھیولوجیکل سیمینری میں خدمات انجام دیتے ہیں۔
ڈاکٹر اسکاٹ ریڈ ریفارمڈ تھیولوجیکل سیمینری (واشنگٹن ڈی سی کیمپس) کے صدر اور عہدِ نامہِ قدیم کے ایسوسی ایٹ پروفیسر ہیں۔
ڈاکٹر برائن ڈی. رسل ایزبری تھیولوجیکل سیمینری (اورلینڈو، فلوریڈا) میں بائبلی مطالعات کے پروفیسر اور اسکول آف اربن منسٹری کے ڈین ہیں۔
ڈاکٹر ڈینیئل سِمانگو بائبل انسٹی ٹیوٹ آف ساؤتھ افریقہ (کیپ ٹاؤن) کے پرنسپل ہیں۔
ڈاکٹر وویانی سندو ساؤتھ افریقہ کے جارج وائٹ فیلڈ کالج میں لیکچرار ہیں۔
ڈاکٹر اسٹیفن جے. ویلم سدرن بیپٹسٹ تھیولوجیکل سیمینری میں مسیحی الہیات کے پروفیسر ہیں۔
ڈاکٹر جوناتھن ڈی. ورتھنگٹن ٹریننگ لیڈرز انٹرنیشنل میں نصاب کی تیاری   کے ڈائریکٹر ہیں۔




اصطلاحات اور اُن کے معانی
   
ہارون — موسیٰ کا بھائی، قبیلہ لاوی سے تعلق رکھنے والا، جس کے خاندان کو خدا نے خاص طور پر کہانت کی  خدمت کے لیے چُنا۔
ابرہام — عہدِ نامہِ قدیم کا بزرگ، تارح کا بیٹا، اسرائیل کی قوم کا باپ۔ خدا نے اُس سے وعدہ کیا کہ اُس کی نسل بے شمار ہوگی اور اُسے ایک خاص سرزمین دی جائے گی۔
آدم — پہلا انسان، حوا کا شوہر۔ خدا نے اُس کے ساتھ بنیادی عہد کیا اور حکم دیا  کہ انسانیت زمین کومعمور کرے  اور اُس پر حکومت کرے۔
شرعی  صحائف — وہ مستند اور بااختیار مجموعہ جو یہودی اور مسیحی روایت میں خدا کا کلام مانا جاتا ہے۔
عہد — ایک مضبوط اور پابند معاہدہ جو دو افراد یا گروہوں کے درمیان، یا خدا اور انسان/قوم کے درمیان کیا جاتا ہے۔
داؤد — اسرائیل کا دوسرا بادشاہ، جس سے خدا نے وعدہ کیا کہ اُس کی نسل میں سے ایک بادشاہ ہمیشہ کے لیے تخت پر بیٹھے گا۔
عدن — وہ خوبصورت  اور دلکش باغ جہاں خدا نے ابتدا میں آدم اور حوا کو رکھا۔
حوا — پہلی عورت، آدم کی بیوی۔ خدا نے وعدہ کیا کہ اُس کی نسل شیطان کے سر کو کچلے گی۔
اضحاق — ابرہام اور سارہ کا بیٹا، اور خدا کے عہد کے وعدوں کا وارث۔
یعقوب — اضحاق کا بیٹا، جو آگے چل کر اسرائیل کہلایا، اور بارہ قبائل کا جدِ امجد بنا۔
لاوی — قبیلہ لاوی کے لوگ، جنہیں اسرائیل کی قوم کے لیے کاہنی خدمت کے لیے مقرر کیا گیا۔
نوح — وہ شخص جس نے خدا کے حکم سے کشتی بنائی اور طوفان سے بچا۔ خدا نے اُس کے ساتھ ایک عالمی عہد کیا کہ قدرت کا نظام قائم رہے گا۔
ہمہ موجودگی — ہر جگہ موجود ہونے کی صفت؛ خدا کی وہ خصوصیت کہ وہ ہر مقام پر حاضر ہے۔
قدیم ترین تاریخ — پیدائش 1:1 سے  11: 9 تک زمین کی ابتدائی تاریخ کا بائبلی ریکارڈ۔
وعدہ کی سرزمین — وہ زمین جسے خدا نے ابرہام اور اُس کی نسل کو میراث کے طور پر دینے کا وعدہ کیا۔
سام — نوح کا بیٹا، جسے خدا نے خاندان کی برکت والی نسل کو آگے بڑھانے کے لیے چُنا۔
طوٗب — عبرانی لفظ جس کا مطلب ہے  اچھا ،  خوشگوار ، دلکش ،  پسندیدہ ۔
نائب حکمران — وہ شخص جو اصل حکمران کی جگہ اُس کے اختیار کے ساتھ کام کرتا ہے۔

